
MINUTI

Il-Minuti tal-Laqgħa Nru. 45 li saret fis-26 ta’ Ġunju, 2012 ġew konfermati.
SMIGĦ TAX-XHIEDA IN KONNESSJONI MAL-BOARD OF INQUIRY INTO THE ALLEGED IRREGULAR DISPOSAL OF THE CHEMICAL ‘MERCAPTAN’ BY ENEMALTA CORPORATION REPORT, DECEMBER 2011
THE CHAIRMAN (Onor. Charles Mangion):  Nixtieq nibda billi nistabilixxu l-proċeduri li jiġu esegwiti hawnhekk f’dan l-iskrutinju li għandna quddiemna llum.  L-ewwel nett nistaqsi lill-Kumitat jekk jaqbilx li x-xhieda qabel ma jibdew jissottomettu x-xiehda tagħhom jieħdu l-ġurament.  Fl-aħħar investigazzjoni li kellna konna tlabna lix-xhieda sabiex jieħdu l-ġurament dwar il-veraċità ta’ dak li jkunu qegħdin jiddikjaraw.  Jidher li hawn il-qbil li nimxu bl-istess proċedura.  

Is-suġġett li għandna quddiemna llum huwa r-rapport li ġie mqiegħed fuq il-Mejda tal-Kamra u allura nitlob lill-Membri biex il-mistoqsijiet li jagħmlu jkunu ffukati fuq dan ir-rapport.  Jekk imbagħad jirriżulta li hemm xi materja li hija estranja imma li għandha importanza jew valur, il-Kumitat jiddeċiedi kif se jipproċedi fuq dik il-materja in partikolari, imma nitlobkom sabiex niffukaw fuq ir-rapport li għandna quddiemna u nħeġġiġkom biex il-mistoqsijiet lix-xhieda jkunu straight to the point biex kemm jista’ ikun nieħdu risposti li jkunu fattwali u ċari.  

Nitlob lill-Awditur Ġenerali flimkien ma’ min jidhirlu li għandu jakkumpanjah, sabiex jiġu madwar il-Mejda.  

Is-Sur Anthony C. Mifsud, Awditur Ġenerali, ħa postu fuq il-Mejda.

THE CHAIRMAN:  Naħseb huwa importanti li l-Membri tal-Bord ta’ Inkjesta li kien responsabbli għal dan ir-rapport ukoll jingħaqdu magħna madwar il-Mejda ħalli jekk ikun hemm xi mistoqsijiet indirizzati lejhom ikunu jistgħu jirrispondu mal-ewwel.

Is-Sur Philip Schembri, l-Avukat Leonard Caruana u s-Sinj. Nadia Demarco, Chairman u Membri rispettivament tal-Bord ta’ Inkjesta ħadu posthom fuq il-Mejda.

THE CHAIRMAN:  Nistgħu nibdew nisimgħu x-xhieda u ngħajtu l-ewwel wieħed li hawn fuq il-lista li huwa r-rappreżentant tal-MEPA.

Is-Sur Michael Sant daħal fil-Kamra.

IS-SUR MICHAEL SANT:  Mr Chairman, iċ-Chief Executive Officer tal-MEPA qed jitlob li wkoll jitla’ miegħi bħala l-legal representative.

THE CHAIRMAN:  Aħna tlabna għal rappreżentant mill-MEPA u ħallejna f’idejn iċ-Chairman biex jara lil min jibgħat.  Jekk hawn Dr. Stafrace preżenti u jrid ukoll jagħti x-xiehda tiegħu allura jista’ jidħol.

L-Avukat Ian Stafrace daħal fil-Kamra. 

THE CHAIRMAN:  Sinjuri, il-fatt li se tkunu l-ewwel li tagħtu x-xiehda huwa sempliċement minħabba li ddeċieda hekk il-Kumitat, jiġifieri ma kien hemm l-ebda preferenza jew preġudizzju.  Bħala proċedura l-Kumitat iddeċieda li tieħdu ġurament jew tagħmlu dikjarazzjoni qabel tagħtu x-xiehda tagħkom.  

IS-SUR MICHAEL SANT (Unit Manager, Environmental Permitting & Industry, MEPA):  Jiena, Michael Sant, niddikjara solennement li ngħid is-sewwa, is-sewwa kollha u xejn ħlief is-sewwa.  

THE CHAIRMAN:  Grazzi. Nitlob issa lill-Membri sabiex jibdew jagħmlu l-mistoqsijiet tagħhom.  

L-Onor. Leo Brincat.

ONOR. LEO BRINCAT:  Mr Chairman, jiena ovvjament se nillimita ruħi strettament għal dak li hemm fir-rapport u li ħareġ mir-rapport.  Peress li għandi sensila ta’ mistoqsijiet, nistgħu neħduhom waħda waħda?

THE CHAIRMAN:  L-aħjar li tagħmel numru ta’ mistoqsijiet, tlieta jew erba’, imbagħad is-Sur Sant jirrispondi.

ONOR. LEO BRINCAT:  M’għandi l-ebda intenzjoni li nfettaq bla bżonn.  Naħseb l-aħjar ħaġa – anke għall-benefiċċju tas-sinjuri – li neħduhom tlieta tlieta jew erba’ erba’ u jekk ikun hemm xi diffikultà neħduhom at a slower pace. 

Xtaqt l-ewwel nett for the record inkun naf meta l-MEPA saret taf l-ewwel darba dwar dan il-każ kemm formalment jew anke nformalment.

Xtaqt inkun naf ukoll jekk tistgħux tirriproduċu r-records li għandkom dokumentati dwar dan il-każ fil-files tagħkom.  

Qabel ngħaddi għal mistoqsijiet oħrajn xtaqt nistaqsi jekk wara dak li ntqal fir-rapport tal-Bord ta’ Inkjesta, fl-aħħar paragrafu f’paġna 10 fejn intqal li saret laqgħa informali fil-foyer tal-premises tal-MEPA ma’ uffiċjal tal-Enemalta – qed nipprova nikkwota testwalment – li nfurmakom dwar dan il-każ, tistax tgħidilna min kien l-uffiċjal tal-MEPA u l-uffiċjal tal-Enemalta involut.   U marbuta ma’ dan nixtieq ukoll nistaqsi għaliex – dejjem skont il-konklużjonijiet tal-Bord ta’ Inkjesta – meta saret l-inkjesta, mhux biss l-Enemalta – tal-Enemalta ovvjament nitrattawhom mal-uffiċjali tal-Enemalta permezz tal-kollega tiegħi – imma anke min-naħa tal-MEPA ma ġewx ipprovduti records lil min mexxa l-inkjesta.

THE CHAIRMAN:  Is-Sur Sant.

IS-SUR MICHAEL SANT:  Il-MEPA ġiet l-ewwel darba avżata li kien hemm problema bil-mercaptan minn korrispondenza tal-Civil Protection Department (CPD), liema korrispondenza ġiet mgħoddija lill-Bord ta’ Inkjesta.  Din l-exchange of emails qiegħda wkoll fl-informazzjoni miġbura hawnhekk f’dan il-file li qed nippreżenta lill-Kumitat.  Dawn id-dokumenti kollha ġew mgħoddija lill-Bord ta’ Inkjesta.

ONOR. LEO BRINCAT:  M’għandi l-ebda intenzjoni li nwaqqfek imma fil-każ tagħna, aħna nistgħu niggwidaw ruħna – u hekk titlob is-Sedja wkoll – mal-findings tal-inkjesta.  L-inkjesta qed tgħid li kien hemm laqgħa informali – u nenfasizza l-kelma “informali” – fil-foyer tal-premises tal-MEPA bejn uffiċjal tal-MEPA u uffiċjal tal-Enemalta li nfurmakom dwar dan il-każ.  Ma nafx jekk dan sarx qabel dak li qed tirriferi għalih inti jew wara.  At this stage,  għalkemm nirringrazzjak tad-documentation li għaddejtilna, bħala l-ewwel issue li xtaqt niddetermina hija din il-laqgħa informali – kif qed tiġi deskritta mill-Bord ta’ Inkjesta u nieħu l-kelma tal-Bord ta’ Inkjesta fuq din – meta saret u bejn min saret min-naħa tagħkom bħala MEPA u min-naħa tal-Enemalta innifisha. M’għandix intenzjoni nkun naf l-individwi as such, imma l-ismijiet huma rilevanti biex inkunu  nafu anke l-istatus ta’ min kien involut.

IS-SUR MICHAEL SANT:  Min-naħa tal-Enemalta kien involut is-Sur Raymond Cremona u min-naħa tal-MEPA kont involut jien.

ONOR. LEO BRINCAT:  Se nirrepeti bażikament xi ħaġa li għedt diġà.  Il-Bord ta’ Inkjesta qed jgħid li kemm min-naħa tal-Enemalta kif ukoll min-naħa tal-MEPA ma ġewx provduti records lil min mexxa l-inkjesta.  Din id-documentation li għadek kif poġġejt issa kienet ġiet sottomessa lill-Bord ta’ Inkjesta?

IS-SUR MICHAEL SANT:  Iva.  Minbarra d-dokumenti li ġew wara l-Bord ta’ Inkjesta –  hemm dokument mehmuż – dawn huma d-dokumenti kif ingħataw lill-Bord ta’  Inkjesta eżattament.

ONOR. LEO BRINCAT:  Naf li jkun inopportun li nitolbok twieġeb għall-Bord ta’ Inkjesta għax dawk iwieġbu huma stess, imma l-Bord ta’ Inkjesta f’waħda mill-konklużjonijiet tiegħu qed jgħid li fin-nuqqas ta’ dokumentazzjoni – qed nipprova nittraduċi litteralment – ma setgħux jikkonfermaw il-veraċità tal-claims li saru mill-Enemalta u mill-entitajiet l-oħra li kienu nvoluti.  Għandek xi ħaġa x’tikkummenta dwar dan?

IS-SUR MICHAEL SANT:  Dan ma kienx meeting li kien miftiehem, jiġifieri ma sar l-ebda appuntament.  Pjuttost is-Sur Cremona ġie l-MEPA, ippretenda li jkellimni, jiena kelli meeting ieħor barra mill-premises u spiċċa jistennieni sakemm inżilt fil-foyer u hemmhekk saret id-diskussjoni.  

ONOR. JOE MIZZI:  Tista’ tgħidli meta kien dan, id-data bejn wieħed u ieħor?

IS-SUR MICHAEL SANT:  M’għandix recollection ċara ta’ meta saret.  Jekk m’iniex sejjer żball kien għall-ħabta ta’ Lulju.

ONOR. JOE MIZZI:  Imma Lulju ta’ liema sena?

IS-SUR MICHAEL SANT:  Ma nistax niftakar.

ONOR. JOE MIZZI:  Jiġifieri ma tistax tgħid jekk hux wara jew qabel din il-kwestjoni?

IS-SUR MICHAEL SANT:  Le.

ONOR. JOE MIZZI:  Din il-korrispondenza tas-CPD meta saret, qabel jew wara li l-mercaptan ġie distrutt?

IS-SUR MICHAEL SANT:  Hawnhekk għandi l-korrispondenza tas-CPD li turi li saret fil-bidu ta’ Lulju.

ONOR. JOE MIZZI:  Ta’ liema sena?

IS-SUR MICHAEL SANT:  Tal-2009, jiġifieri sew qabel l-inċident.

ONOR. LEO BRINCAT:  Meta rriżultalkom li d-disposal tal-waste  ....

THE CHAIRMAN:  Onor. Brincat, ippermettili nwaqqfek ftit ħalli nimxu mal-proċedura.  Jekk se tkompli teżawrixxi l-mistoqsijiet tiegħek eżawrihom, imbagħad induru Membru Membru ħalli b’hekk inżommu ftit ordni.

ONOR. JOE MIZZI:  Jien ridt nistaqsi dwar id-dati biss biex ma noqgħodx nerġa’ nibda mill-bidu.

THE CHAIRMAN:  Qed ngħid dan ħalli ma jkunx hemm interjections bejn wieħed u ieħor.  Onor. Brincat tista’ tkompli.

ONOR. LEO BRINCAT:  Dejjem skont ir-rapport tal-Bord ta’ Inkjesta, jidher ċar li mhux biss il-Bord ta’ Inkjesta, kif għedt iktar kmieni, ma kellux id-dokumentazzjoni li ħass li kellu neċessarja jew meħtieġa, imma joħroġ ċar ukoll li indipendentement mil-laqgħat li setgħu saru u li rriferejt għalihom inti, ħareġ ċar mill-investigazzjoni li għamel il-Bord ta’ Inkjesta li kien hemm nuqqas ta’ dokumentazzjoni, u aktar minn hekk ma jidhirx li kien hemm il-permessi meħtieġa skont il-Waste Management Regulations għad-disposal  u t-transport tal-waste.  Skont il-Bord ta’ Inkjesta stess lanqas kien hemm recording tal-waste management action registration forms skont Legal Notice 106/2007.  Tista’ tagħti indikazzjoni għaliex dawn il-prinċipji bażiċi f’dak li huwa waste management ma ġewx osservati jew adhered to għallinqas għas-sodisfazzjon tal-Bord ta’ Inkjesta?

IS-SUR MICHAEL SANT:  Din l-informazzjoni ġiet provduta lill-Bord ta’ Inkjesta.  Ma ġewx osservati għax l-Enemalta ma segwietx dawn il-proċeduri.  

ONOR. LEO BRINCAT:  Ħalli nara iniex nifhmek korrettement.  Jiġifieri min-naħa tal-Enemalta, meta ġew kemm għad-disposal kif ukoll għat-trasport tal-mercaptan ma sarux l-applikazzjonijiet għall-permessi rilevanti kif suppost kellu jsir?

IS-SUR MICHAEL SANT:  Le, ma sarux.

ONOR. LEO BRINCAT:  Intom bħala regolatur, iżjed u iżjed meta kontu ġejtu diġà briefed jew tipped off – uża l-kelma li jidhirlek l-iktar waħda xierqa, ma rridx inpoġġi kliem f’ħalqek li ma tkunx għedt inti stess – mill-Enemalta, jekk mhux formalment almenu kontu alerted għax jiena jekk iwaqqafni xi ħadd fil-kuritur u jkellimni fuq allegazzjoni anke jekk ma jkunx qed jgħidli formalment, tirreġistra miegħi u jiena nħossni duty bound jekk tirrigwarda l-mestier tiegħi li nwassalha fejn għandi nwassalha ....  Indipendentement minn jekk ġejtux infurmati informalment jew le, meta qisu żviluppa l-każ, intom bħala regolatur li għandu role suppost proattiv qatt ma ħassejtu l-ħtieġa li taraw għaliex l-Enemalta min-naħa tagħha fl-ebda stadju ma daħlet biex timxi skont ir-regolamentazzjoni kif suppost fuq dan il-każ?

IS-SUR MICHAEL SANT:  Fil-mument li ġejna mgħarfa li kien hemm issue bil-mercaptan fil-ħażna tiegħu hemmhekk ...  Kif għedna qabel, aħna kellna żewġ istanzi, l-ewwel kellna din id-diskussjoni u t-tieni kellna l-korrispondenza mas-CPD.  Fil-korrispondenza tas-CPD ġejna mgħarfa li s-sitwazzjoni ġiet riżolta għas-sodisfazzjon tagħhom – din qiegħda dokumentata  hawnhekk – u f’dak il-punt kien jidher li kollox kien sew.  Wara, meta saru spezzjonijiet fuq is-sit tal-Qajjenza bħala parti mis-service or regulation inspections, ġie nnotat li l-materjal ma kienx għadu hemm u għalhekk aħna ktibna lill-Enemalta u staqsejnihom dwar fejn spiċċa l-materjal.  Ir-risposta li ngħatajna ma kenitx tispjega s-sitwazzjoni għas-sodisfazzjon tagħna u erġajna ktibnilhom u reġgħu wieġbu kif inhu dejjem dokumentat fir-rapport tal-Bord ta’ Inkjesta.  

ONOR. LEO BRINCAT:  Jien ovvjament nerġa’ ngħid li qed nillimita ruħi għal dak li kien hemm fir-rapport, jiġifieri ma jien qed nagħmel xejn bħala stat ta’ fatt, imma it’s only fair li nikkwota r-rapport mhux nasal għall-konklużjonijiet tiegħi f’dan l-istadju.  Skont ir-rapport innifsu l-Enemalta qalet lill-Bord ta’ Inkjesta – u jikkoreġuni s-sinjuri jekk jien qed nikkwotahom skorrettement – li l-MEPA fl-ebda stadju ma talbet biex tagħmel inspection, titlob permessi bil-miktub jew toffri għajnuna fid-disposal tal-iskart.  L-ewwel nett xtaqt inkun naf jekk din l-allegazzjoni tal-Enemalta hijiex korretta u jekk hija korretta ovvjament kif torbot ma’ dak li għadek kif għedt inti u għaliex sar hekk.  

IS-SUR MICHAEL SANT:  Ma talbux permess.

ONOR. LEO BRINCAT:  Huma qed jgħidu li l-MEPA ma talbitx permess.

IS-SUR MICHAEL SANT:  Il-MEPA għarrfithom dwar il-proċeduri li għandha bżonn issegwi biex tiddisponi mill-materjal.  Irridu niftakru dejjem il-kuntest ġenerali – u hawnhekk nista’ nurikom waħda li hija mmarkata bħala annexe 8 tad-dokument li għadni kif għaddejtilkom fejn hemm il-consignment note permits kollha li nħarġu lill-Enemalta matul l-2009 – li fih saret id-diskussjoni kollha.  Din saret fil-kuntest fejn l-Enemalta kienet qed tapplika għal dawn il-permessi u dawn il-permessi kienu qed jingħataw l-attenzjoni kollha meħtieġa.  Meta l-Enemalta ġiet u kellmitni tatni x’nifhem li kellhom sitwazzjoni ta’ emerġenza.  F’sitwazzjoni ta’ emerġenza l-kompetenza taqa’ taħt is-CPD u allura jien irriferejthom għas-CPD biex huma jieħdu l-passi meħtieġa sabiex il-potenzjal ta’ riskju li kellu dan il-materjal jiġi kkunsidrat b’dan il-mod.  

ONOR. LEO BRINCAT:  Biss jekk fhimtek sew iktar kmieni, inti għedt li saret xi forma ta’ inspection min-naħa tagħkom.  L-istatement tal-Enemalta hija quite damning and categoric għax din qed tuża l-kliem “il-MEPA fl-ebda stadju ma talbet biex tagħmel din it-tip ta’ inspection, titlob permessi bil-miktub jew toffri għajnuna fid-disposal tal-iskart”.  Jien naċċetta li dan li qed tgħid int huwa validu, imma ma ġie sollevat bl-ebda mod mill-Enemalta fix-xiehda tagħha lill-Bord ta’ Inkjesta.  

IS-SUR MICHAEL SANT:  F’annexe 3 hemm dokumentazzjoni li tagħmel riferenza għall-fatt li dan il-materjal ma kienx għadu on site.  Issa bħala parti mill-findings tal-Bord ta’ Inkjesta ġie mistoqsi għalfejn il-MEPA ma staqsietx biex tagħmel on site inspection.  Fejn hemm issues ta’ riskju l-MEPA m’għandhiex il-kompetenza li tidħol, iżjed u iżjed meta l-istaff tal-MEPA mhumiex imħarrġin biex jagħmlu inspections f’ċirkostanzi fejn hemm periklu għas-saħħa.  Jiġifieri f’ċirkostanzi fejn għandek periklu għas-saħħa għandek bżonn it-training u l-equipment meħtieġ biex inti tkun tista’ tidħol u tara sewwa sew dik is-sitwazzjoni x’inhi.  Il-MEPA mhijiex fil-pożizzjoni u lanqas għadha l-kompitu li tagħmel dan. 

ONOR. LEO BRINCAT:  Fil-fatt biex inkun fair din in-nuance toħroġ mir-rapport.  It-tieni paragrafu li hemm f’paġna 11 jgħid li:

“MEPA would ...”

– u mhux qed jgħid “is” or “should” – 

“... be the regulatory authority in charge in this case only if the disposal had to be a material considered as waste.”.

Imma hawnhekk tqum l-issue teknika, fis-sens li indipendentement mill-urġenza u r-riskju għas-saħħa pubblika, eċċ. it all seems to hinge – għallinqas għalija bħala layman għax ovvjament m’iniex tekniku bħalkom – dwar x’jiddefinixxi waste.  U minn dak li joħroġ iktar tard fir-rapport, anke fid-definizzjoni tal-Enemalta stess, jidher ċar li hawnhekk qegħdin nitkellmu dwar xi ħaġa li kienet riskjuża jew le li kienet taqa’ taħt il-klassifikazzjoni ta’ waste.  Jiġifieri inti qed tgħid li dan kollu li ġie trattat ma kienx jaqa’ teknikament taħt il-Waste Management Regulations?

IS-SUR MICHAEL SANT:  Jekk il-materjal kien waste jiġi kkunsidrat taħt il-Waste Management Regulations.

ONOR. LEO BRINCAT:  Le, imma f’dan il-każ speċifiku qed ngħid jiena.

IS-SUR MICHAEL SANT:  F’dan il-każ speċifiku wieħed irid jiddetermina meta ttieħdet id-deċiżjoni biex tiddisponi mill-materjal u wkoll jekk dan il-materjal setax jiġi trattat b’mod li huwa secure.  Jekk il-materjal ma jistax jiġi trattat b’mod li huwa secure l-ewwel preċedenza tkun securing the material.  

ONOR. LEO BRINCAT:  Qed nifhem il-punt tiegħek, imma jien se nipprova nħares lejn il-big picture kif toħroġ mir-rapport.  Fir-rapport joħroġ ċar li at one stage – forsi tagħtuna anke d-dati għax naħseb importanti li nkunu nafu d-dati hawnhekk, m’iniex qed ngħid id-data eżatta imma anke data indikattiva, ix-xahar jew jekk hux l-ewwel jew it-tieni quarter ta’ sena partikolari – il-MEPA kienet qed tikkonsidra li tieħu passi bil-Qorti kontra l-Enemalta.  Jekk f’dan il-każ – kif spjegajt inti – kien hemm din il-grey area jekk ħaġa kenitx taqa’ taħt classification ta’ waste jew le u l-MEPA kienet qed tikkunsidra li tieħu azzjoni legali, jiena nippreżumi li l-MEPA iddeċidiet, jew għażlet li tikkunsidra attivament, li tieħu azzjoni legali indipendentement minn jekk ħaditx azzjoni legali jew le, għaliex kellha bażi serja jew soda biżżejjed għax kien hemm xi forma ta’ ksur tal-Waste Management Regulations. Jien ma nistax nirrispondi għall-MEPA, imma kieku jien qed nikkonsidra li nieħu azzjoni legali nkun ċert li qiegħed diġà on solid ground.   Ħadd ma jikkonsidra azzjoni legali in arja u persważ li l-MEPA dawn il-konsiderazzjonijiet ma teħodhomx b’mod frivolu.  Kif torbot waħda mal-oħra, jiġifieri l-fatt li minn naħa kien hemm din il-grey area fuq il-classification jekk kenitx waste jew le, imbagħad min-naħa l-oħra kontu qed tikkunsidraw legal action?

IS-SUR MICHAEL SANT:  Fl-ewwel korrispondenza li bgħatnilhom fil-bidu ta’ Settembru l-MEPA talbet informazzjoni dwar x’sar mill-materjal.  Kien hemm il-potenzjal, anke f’dak l-istadju, li ftit minn dak il-materjal jiġi recovered, jiġifieri contained b’mod secure u wieħed jista’ isib alternattivi oħra legali minbarra disposal – jekk materjal terġa’ tiġbru u tbigħu bħala prodott għax għandu ċertu valur, allura ma jitqiesx bħala waste – imma meta wasalna f’ċerti ċirkostanzi li huma ben dokumentati mill-Bord ta’ Inkjesta, ittieħdet id-deċiżjoni biex dan il-materjal jiġi skartat, jiġi disposed of.  F’dak il-każ allura definitely kienet a waste management operation u  billi l-Enemalta ma kellhiex il-permessi meħtieġa allura kienet illegali.

ONOR. LEO BRINCAT:  F’paġna 12, ir-rapport tal-Bord ta’ Inkjesta qal li the matter was not pursued further by MEPA at the time.   Hawnhekk dejjem qed nitkellmu fil-kuntest legali.  L-ewwelnett ma jidhirlix li – forsi ma kontx attent jiena – tajtni data indikattiva ta’ meta saret din il-konsiderazzjoni legali min-naħa tagħkom li mbagħad iddropjajtu.  Xtaqt inkun naf x’wassal biex ma tibqgħux għaddejjin bl-azzjoni legali kkunsidrata u d-deċiżjoni li ma titteħidx aktar azzjoni jew passi f’dak l-istadju, m’iniex qed nirriferi għal-lum fejn jidher li l-MEPA qed terġa’ tikkonsidra li tieħu passi legali.  F’dak l-istadju, id-deċiżjoni li ma titteħidx aktar azzjoni kienet ittieħdet minnek bħala uffiċjal inkarigat tal-unit partikolari, mill-konsulenti legali, minn xi diretturi tal-MEPA, jew minn xi uffiċjali ogħla tad-Direttorat?  Kif waslet il-MEPA biex ikkunsidrat azzjoni legali u at a second stage qisha it had cold feet jew reġa’ bdielha milli tieħu azzjoni legali?

IS-SUR MICHAEL SANT:  L-evidenza li kellha l-MEPA dak iż-żmien kienet il-fatt li l-materjal ma kienx għadu on site u wkoll il-korrispondenza mill-Enemalta li ma kenitx twieġeb il-mistoqsijiet li għamilna u ma tatx evidenza soda li wieħed jista’ jorbot magħha.  Jiġifieri f’dak il-punt ma kienx hemm evidenza li biha stajna nibdew każ legali.  Din kienet issue li ġiet diskussa bejni u bejn id-Direttur tal-Ambjent ta’ dak iż-żmien.  

ONOR. LEO BRINCAT:  U hemm xi memos u dokumentazzjoni li jista’ jikkonferma dak kollu li qed jingħad hawnhekk biex anke aħna stess inkunu nistgħu niskrutinizzaw il-kontenut tal-findings u tal-konklużjonijiet tagħkom?  

IS-SUR MICHAEL SANT:  Le, dokumentazzjoni m’hemmx.  

ONOR. LEO BRINCAT:  Ma jien qed nallega xejn imma kellek abbokkamenti informali li saru bejn il-MEPA u l-Enemalta li ma ġewx dokumentati u issa għandna konsultazzjonijiet interni li saru fi ħdan il-MEPA li wkoll jidher li m’hemmx dokumentazzjoni dwarhom.  Jiena ma ġejtx hawnhekk biex nagħmel kummenti, ġejt iktar biex nagħmel mistoqsijiet u dwar il-konklużjonijiet nitkellmu aktar tard.  Xtaqt issa nqajjem punti oħrajn li jirrigwardaw strettament  ir-rwol tal-MEPA.  

Jekk fhimt sew, kemm meta ġie konkluż ir-rapport u anke forsi f’xi statements li saru min-naħa tagħha, il-MEPA riċentement tat x’wieħed jifhem – jista’ jikkonfermali Dr. Stafrace jekk jiena skorrett – li kienet qed tistudja l-possibilità li tieħu xi forma ta’ azzjoni legali.  L-ewwel nett xtaqt li forsi Dr. Stafrace jelabora dwar dan u xtaqtu wkoll jgħidilna – billi jiena m’iniex bniedem legali – jekk il-fatt li ħafna mill-events marbutin ma’ dan il-każ li kienu marbutin ma’ xi forma ta’ preskrizzjoni – qed nitkellem fil-kuntest strettament ta’ MEPA  mhux fuq l-operat tal-Enemalta – il-preskrizzjoni kenitx tapplika jew le meta l-MEPA f’dawn l-aħħar ġimgħat jew xhur ikkunsidrat li tieħu xi forma ta’ azzjoni legali.

THE CHAIRMAN:  Dr. Stafrace, nitolbok tieħu l-ġurament.

L-AVUKAT IAN STAFRACE (Chief Executive Officer, MEPA):   Jiena, Ian Stafrace, naħlef li ngħid is-sewwa, is-sewwa kollha u xejn ħlief is-sewwa.  Hekk Alla jgħinni.

Ovvjament aħna apparti li lill-uffiċjali tagħna minn x’ħin dħalt fl-istorja jiena tajnihom id-direzzjoni ċara li kull dokumentazzjoni u kull informazzjoni li kien hemm għandha tingħata lill-Bord ta’ Inkjesta, wara li rajna l-findings tal-Bord ta’ Inkjesta u anke waqt li kienet għaddejja l-inkjesta jiena tlabt lill-uffiċjali tiegħi jagħtuni rendikont ta’ x’kien dan il-każ għax għalija kienet xi ħaġa ġdida għax ma kontx involut fih dak iż-żmien meta kien sar il-każ, jiġifieri fl-2009, biex wieħed jara eżattament jekk l-obbligi legali li hemm min-naħa tal-operatur, jiġifieri l-Enemalta, ġewx osservati jew le.  Meta rajna l-konklużjonijiet tar-rapport, li f’konklużjoni partikolari daħal fid-dettall ukoll li qal li kwalunkwe azzjoni hija preskritta, aħna ktibna lill-Enemalta sabiex id-dokumentazzjoni kollha li ngħatat lill-Bord ta’ Inkjesta tingħata lilna bħala regolatur għaliex għalkemm stajna noqogħdu fuq dak li ntqal fir-rapport tal-Bord ta’ Inkjesta, xtaqna li jkollna aċċess għad-dokumentazzjoni kollha li l-Enemalta għamlet għad-disposizzjoni tal-istess Bord.  L-Enemalta ma laqgħetx dik it-talba tagħna, anzi dderiġietna għall-Bord ta’ Inkjesta u qaltilna li jekk ridna d-dokumenti kellna nistaqsu  lill-Bord ta’ Inkjesta.  Aħna ktibna lill-Bord ta’ Inkjesta li rrispondiena biex jgħidilna f’liema kuntest nixtiequ d-dokumenti u issa erġajna weġibnih f’liema kuntest irridu d-dokumenti.  Il-kuntest huwa pjuttost sempliċi, aħna entità regolatorja u jekk hemm issue ta’ preskrizzjoni se mai naslu għal dik il-konklużjoni aħna mhux noqogħdu fuq rapport ta’ bord ta’ inkjesta per se, mhux għax dak li qal ir-rapport huwa strettament ħażin.  Ġibna wkoll parir legali li jgħid li jekk il-fatti ġraw kif ġie rapportat fir-rapport tal-Bord ta’ Inkjesta, il-preskrizzjoni marbuta mar-reat partikolari hija preskrizzjoni ta’ sentejn.  Però aħna xtaqna li jkollna aċċess għad-dokumenti kollha li ġew sottomessi quddiem il-Bord ta’ Inkjesta biex se mai jekk hemm dik il-konklużjoni jkollna d-dokumenti biex aħna naslu għaliha, għax fl-aħħar mill-aħħar ir-responsabilità ta’ jekk nitolbux lill-pulizija tieħu azzjoni legali jew le taqa’ fuqna wkoll.  Nista’ ngħid li bħalissa għadna fl-istadju fejn qegħdin nistennew id-dokumenti jaslu kompletament għandna.

ONOR. LEO BRINCAT:  Ir-rapport jgħid – u nikkwota testwalment – li:

“Evidently MEPA had been consulted about the disposal of one tank at Bengħajsa and whether or not the verbal authorization had been granted for this, is still a matter of contention between EMC and MEPA.”.  

Strettament bħala MEPA, x’inhi r-reazzjoni tagħkom għal din il-konklużjoni tar-rapport?  

L-AVUKAT IAN STAFRACE:  Aħna l-konklużjonijiet tar-rapport analizzajnihom fuq żewġ aspetti, wieħed l-aspett amministrattiv biex jekk hemm xi nuqqasijiet amministrattivi min-naħa tal-MEPA wieħed jieħu spunt minnhom biex jara kif il-proċeduri tagħna jista’ jindirizzahom, u l-ieħor –  u naħseb iżjed importanti minn hekk – kien il-konklużjonijiet dwar jekk hemmx xi responsabilitajiet o meno bl-akkadut li ġara min-naħa tal-Enemalta, marbuta wkoll mal-fatt li jidher li meta l-Bord ta’ Inkjesta qiegħed jgħid li r-reat huwa preskritt, normalment tasal għal dik il-konklużjoni abbażi ta’ fatti speċifiċi għax il-preskrizzjoni mhix xi ħaġa soġġettiva imma oġġettiva.  Fejn tidħol l-issue tal-preskrizzjoni, bir-rispett kollu lejn il-Bord ta’ Inkjesta li żgur m’għandix għalfejn noqgħod niddubita mill-findings tiegħu bħala Bord, jiena ħassejt li bħala awtorità għandna se mai naslu għal dik il-konklużjoni aħna fuq il-bażi tad-dokumenti li kienu ġew sottomessi quddiem l-istess Bord ta’ Inkjesta. Fuq jekk ingħatawx struzzjonijiet jew forma ta’ awtorizzazzjonijiet informali, kif qed jgħid ir-rapport, naħseb li Michael spjega pjuttost ċar kif ġraw l-affarijiet.  Naħseb li huwa nġust ħafna li xi ħadd jipprova jinterpreta, li għax inzerta xi ħadd qagħad jistenna lil xi ħadd f’xi kurutur tal-MEPA biex jistaqsih fuq xi ħaġa, bħala xi forma ta’ awtorizzazzjoni informali jew qisna qegħdin ngħidu “in any case infurmajtek”.  

Hawnhekk qegħdin nitkellmu fuq operatur li din it-tip ta’ attività jagħmilha b’mod frekwenti relattivament ma’ operaturi oħrajn.  U meta qed ngħid “attività” mhux neċessrjament relatata ma’ mercaptan imma l-handling ta’ materjal li jista’ jkun hazardous.  Wieħed ma kienx qed jippretendi li għax wieħed qal xi ħaġa f’kurutur jew f’xi laqgħa, setgħet kienet f’laqgħa wkoll ...  Il-proċeduri huma dawk li huma, huma miktubin mhux f’xi handout li toħroġ l-Awtorità imma huma miktubin fil-liġijiet ta’ Malta, u daqskemm tafhom l-Awtorità jista’ jkun li jafhom l-operatur, jekk mhux iżjed, u definitely ma naħsibx li huwa korrett f’dan ir-rigward  li jingħad li l-MEPA b’xi mod informalment awtorizzat xi attività bħal din li qegħdin nitkellmu fuqha.  

ONOR. LEO BRINCAT:  Legal Notice 337/2001 li, jekk m’iniex sejjer żball, ġiet superseded  b’Legal Notice 184/2011, għal dak li għandu x’jaqsam ma’ waste management, jagħti dan l-ammont ta’ leeway li aċċennajtu għalih fl-introduzzjoni tagħkom fuq dan is-suġġett, jiġifieri fuq fejn tibda u tispiċċa r-responsabilità tar-regolatur hu min hu r-regolatur?  Qed nitkellem bħala interpretazzjoni ta’ waste regulation standards Ewropej.  

IS-SUR MICHAEL SANT:  Hija standard practice li meta għandek ċirkostanzi li huma ta’ periklu għas-saħħa pubblika, il-preċedenza jeħodhom is-CPD u r-regolamenti tiegħu.  Hemm diversi stanzi fejn dawn l-affarijiet isiru.  Nieħdu, pereżempju, il-każ fejn ikun hemm waste ta’ explosives.  Meta għandek sitwazzjoni fejn għandek materjal ta’ dan it-tip fejn jista’ jkollok dannu għall-bniedem u għall-proprjetà, il-prijorità tkun li dan il-materjal jiġi dispost b’mod safe.  Imbagħad il-waste regulations jiġu japplikaw.  

ONOR. LEO BRINCAT:  Nerġa’ lura għar-rapport.  Paragrafu 5.3.4 tar-rapport jgħid hekk:  

“... from mid or late 2008, EMC started considering mercaptan as a waste and in fact it made various attempts with local entities to dispose of the substance.”. 

Intom taqblu ma’ din it-tip ta’ cut off point, jew lilkom kien irriżultalkom qabel jew wara li ġie classified bħala waste item?  

IS-SUR MICHAEL SANT: Il-cut off point hija meta ttieħdet id-deċiżjoni għad-disposal.  Ir-rapport stess f’partijiet oħra qed jgħid li kien hemm diskussjoni fi ħdan l-Enemalta jekk għandhomx jippruvaw isibu mezz ieħor li jbigħu materjal bħala prodott.  Kien hemm ukoll l-issue ta’ meta l-materjal ġie issue ta’ emerġenza, jiġifieri r-rapport jiddokumenta varji stanzi fejn is-CPD marru l-Qajjenza għax kien hemm ċerti leaks li kellhom jiġu trattati.  Jiġifieri l-cut off point ta’ meta ġie deċiż eżattament li l-materjal huwa waste, depends on when the decision was taken.  Kien hemm żewġ okkażjonijiet fejn saret destruction; kien hemm l-ewwel destruction li saret f’Bengħajsa jiġifieri dik hija plawsibbli jekk kenitx każ ta’ emerġenza li kellhom għax kien hemm leak li ma setax jiġi contained u kellhom jieħdu ħsiebu b’mod urġenti, imma t-tieni waħda, fejn kien maħżun illegalment fil-kamra tan-nar, hemmhekk billi d-deċiżjoni skont ir-rapport tal-Bord ta’ Inkjesta ttieħdet għax kellhom jeħilsu mill-materjal qabel ma jibda x-xogħol tal-logħob tan-nar, dik definitely kienet waste.  Hemmhekk il-cut off point hija ċara.  

ONOR. LEO BRINCAT:  Tista’ tikkonferma li f’ċirkostanzi in ġenerali, mhux bilfors qed nitkellem għal dan il-każ speċifiku, fejn ikun hemm disposal ta’ mercaptan li jkun awtorizzat mill-MEPA, suppost li l-MEPA meta toħroġ il-permessi tagħha mhux biss toħroġ il-permessi rilevanti imma anke tkun site specific fejn għandu jsir id-disposal, jiġifieri mhux biss il-MEPA tawtorizza li jsir il-ħruq jew disposal tiegħu imma tindika wkoll is-sit speċifiku fejn għandu jsir ħalli tiżgura li ma jsirx f’sit fejn tista’ tkabbar il-problema minflok timmitigaha?  

IS-SUR MICHAEL SANT:  Il-proċedura tal-consignment permits tenħtieġ li s-sit fejn il-materjal jittieħed, jew biex jiġi maħżun jew biex jiġi distrutt, irid ikollu liċenzja ta’ waste management.  

ONOR. LEO BRINCAT:  Ftit iktar kmieni inti tajt ir-raġunijiet tagħkom – f’dan l-istadju m’iniex se noqgħod nikkontestahom – ta’ x’inhi l-prattika.  Issa jiena qed inħares lejha forsi mill-aspett legali, għalkemm m’iniex legali.  Meta niġu għall-Waste Management Regulations, naħseb li jekk tkun in a court of law ikun irid jiġi stabbilit mhux biss x’inhi l-prattika on a day-to-day basis ...  Għax jien nista’ nimxi bil-prattika li lill-whip tal-grupp parlamentari minflok navżah in writing, inċempillu, meta suppost jien obbligat li navżah in writing – qed inġib eżempju frivolu li m’għandu x’jaqsam xejn mal-każ innfisu.  Meta hawnhekk qed nitkellmu fuq xi ħaġa li jidher ċar li taqa’ taħt il-Waste Management Regulations – ninsew għal mument il-prattika għax prattiċi jista’ jkun hemm dawk tajbin, dawk li huma practical, u dawk li jkunu flessibbli żżejjed; ma rridx ngħaddi ġudizzju f’liema kategorija jaqgħu f’dan il-każ għax ikun subjective comment min-naħa tiegħi – li jitkellmu ċar u jidher ċar li l-mercaptan jaqa’ taħthom, tħoss li at the end of the day, jekk ikun hemm issue qed tiġi kkontestata in a court of law tipprevali mhux biss il-prattika imma jipprevalu r-regolamenti li huma spelt out black on white li wieħed jiddistingwi bejn prattika u bejn legal obligations?  Aktar milli strettament għal dan il-każ, qed nitkellem forsi ipotetikament fuq każijiet ġodda li jistgħu jqumu jew każijiet tal-imgħoddi li għalkemm m’aħniex qed niddiskutuhom hawnhekk xorta għandhom rabta mar-rapport.  

IS-SUR MICHAEL SANT:  Hemm diversi regolamenti li jistgħu jorbtu ma’ ċirkostanzi hekk.  Pereżempju, jekk hemm issue ta’ waste oils at sea, jiġifieri għandek oil spill, ir-responsabilità li jiġi kontrollat dik l-oil spill l-ewwel hija ta’ Transport Malta, imbagħad Transport Malta tikkonsulta mal-MEPA biex tara għad-disponiment ta’ dak il-materjal.  Mod simili ieħor, jekk hemm xi materjal ta’ natura veterinarja li taqa’ taħt il-kompetenza tar-regolament veterinarju, animal by-products, li għandu l-potenzjal li huwa infectious, l-ewwel prijorità skont ir-regolamenti veterinarji hija li jiġi kkontrollat dak il-materjal, imbagħad isiru ċerti notifikazzjonijiet lill-MEPA.  Huwa veru li hemm regolamenti differenti li hemm overlap fuqhom u fuq l-istess materjal u fil-fatt irid ikun hemm series of contingency measures dwar kif dan in-networking għandu jsir.  

ONOR. LEO BRINCAT:  Qed nifhem il-punt tiegħek, imma ma taħsibx li f’ċirkostanzi bħal dawn fejn – lanqas nuża l-kelma deviation biex inkun fair magħkom​ – għall-prattiċità tħossu li m’għandkomx jew ma kellkomx timxu strettament mal-Waste Management Regulations, li anke għal finijiet ta’ speċi ta’ audit trail, għandu jkun hemm documentation iktar imlaħħma milli jkun hemm f’ċirkostanzi normali ħalli għall-posterità min ikun qed isegwi dawn l-andamenti jkollu iktar dettalji milli kieku qegħdin nitkellmu fuq a straight application li ġiet accepted jew rejected min-naħa tagħkom?  F’dan il-każ, dawn id-deliberations kollha li kien hemm min-naħa tagħkom – m’iniex qed nidħol fl-aspett tekniku u lanqas fil-validità tagħha għax m’iniex il-persuna kompetenti biex nagħmel dan – dawn il-various deliberations li saru min-naħa tagħkom, ġew documented b’mod li jista’ jifhimhom kulħadd?  Fil-każi l-oħrajn iżżommu xi forma ta’, ma nistax ngħid il-kelma register għax register meta għandek applikazzjoni formali ...  Meta jkun hemm deviations in practice li ħafna drabi l-exceptions to the rule jafu jsiru the rule, biex jiġi dokumentat anke internament jekk l-eċċezzjoni għar-regola – m’iniex qed ngħid li qed jiġri hekk anzi biex jiġi evitat li jiġri hekk – ma ssirx ir-regola  de facto, għandkom xi forma ta’ documentation trail jew internal audit trail fuq dawn l-affarijiet?

IS-SUR MICHAEL SANT:  Meta jkollna ċirkostanzi fejn ikun hemm materjal li bħala azzjoni regolatorja ta’ xi awtorità oħra it is disposed of, iva, ġieli nżammu ċerti records meta aħna nkunu nafu bihom.  F’dan il-każ, meta ndunajna li dan il-materjal telaq minn fuq is-sit fejn kien maħżun, tlabna din l-informazzjoni mill-Enemalta liema informazzjoni ma ngħatatx għas-sodisfazzjon tagħna.  

ONOR. LEO BRINCAT:  Skont artikli 6(b) u 9(1) tal-Waste Management Regulations, kemm l-Enemalta kif ukoll il-kuntrattur tagħhom kellhom l-obbligu li japplikaw mhux biss għal permess fejn jindikaw x’tip ta’ waste management activity kienu qed jipproponu li jagħmlu, imma anke kellhom japplikaw u jispeċifikaw x’metodi u teknika kienu qed jipproponu li japplikaw.  F’dan il-każ, indipendentement mir-role li ħadu s-CPD jew whatever, intom f’xi stadju jew ieħor qatt kellkom xi forma ta’ applikazzjoni jew korrispondenza formali min-naħa tal-operaturi, jiġifieri l-Enemalta, dwar dan kollu?

IS-SUR MICHAEL SANT:  Dwar dan il-każ speċifiku ma kellna l-ebda applikazzjoni bil-miktub jew forma ta’ applikazzjoni oħra, jiġifieri strettament li hemm bżonn isir huwa li s-sit fejn se ssir il-waste management operation, tkun liċenzjata taħt il-Waste Management Regulations, jiġifieri taħt Legal Notice 184/2001 li qabel kienet Legal Notice 337/2001.  Siti hawn Malta li jistgħu jaċċettaw dan il-materjal għall-ħażna jeżistu, però  għad-disposal mhemmx.  

ONOR. TONIO FENECH (Ministru tal-Finanzi, l-Ekonomija u Investiment):  Jiġifieri effettivament f’Malta ma seta’ jiġi dispost imkien.

IS-SUR MICHAEL SANT:  Le.  

ONOR. LEO BRINCAT:  Skont ir-rapport jingħad li l-Bord ta’ Inkjesta kien infurmat li l-Enemalta kienet tikkuntrattja regolarment kuntrattur privat biex jagħmel xogħol ta’ waste brokerage services u, skont l-istess rapport dan kien liċenzjat mill-MEPA għal dan il-għan fiż-żmien li sar id-disposal tal-mercaptan.  Issa intom, speċjalment meta qed nitkellmu fuq każ li kien in the limelight, tafu dwar min qegħdin nitkellmu f’dan il-każ u min hija l-kumpanija ta’ waste brokerage services involuta f’dan il-każ?  

IS-SUR MICHAEL SANT:  Il-kumpanija nvoluta hija DDE Attard Limited li għandha permessi kemm għal brokerage kif ukoll għat-trasport.  

ONOR. LEO BRINCAT:  Bħala MEPA, intom qatt ġejtu infurmati formalment li hemm ħażniet ta’ concentrated mercaptan maħżuna fil-gas division premises tal-Enemalta fil-Qajjenza?  Qed nistaqsi għax ir-rapport jagħmel riferenza għal dan.

IS-SUR MICHAEL SANT:  Le, dejjem jekk qed tistaqsi bħala sustanza u mhux bħala waste.  

ONOR. LEO BRINCAT:  Jien qed ngħid hekk għax ir-rapport jgħid ċar li kien hemm ħażna fl-Enemalta Gas Division premises tal-Qajjenza ta’ concentrated mercaptan.  Allura li qed nipprova nistabbilixxi hawnhekk mhux li I question dak li kkonkluda l-Bord ta’ Inkjesta imma qed nistaqsi, biex nissepara l-operatur mir-regolatur, jekk il-MEPA bħala regolatur f’xi stadju jew ieħor kenitx ġiet infurmata, indipendentement mill-ħruq jew mid-disposal tal-mercaptan, b’dawn il-ħażniet li kien hemm ta’ concentrated mercaptan.  

THE CHAIRMAN:  Jiġifieri bażikement li hemm il-prodott.

IS-SUR MICHAEL SANT:  Li hemm il-prodott seta’ kien il-każ li kienu jafu …

ONOR. TONIO FENECH:  Imma kien jeżisti l-obbligu?  

IS-SUR MICHAEL SANT:  Ma kienx jeżisti l-obbligu.  L-obbligu ta’ reġistru ta’ materjali ta’ dan it-tip daħal meta bdew jiġu implimentati r-regolamenti tad-direttiva tar-Registration, Evaluation and Authorisation of Chemicals (REACH).  

ONOR. LEO BRINCAT:  Din għandha rabta ma’ dak li qam fil-bidu fejn intom għedtu li din kienet kwestjoni tas-CPD imma fir-rapport hemm xi ħaġa li naħseb xorta tirrikjedi xi forma ta’ reazzjoni jew spjegazzjoni min-naħa tagħkom.  Fit-tieni paragrafu li hemm f’paġna 31 tar-rapport – u se nerġa’ nipprova nittraduċi testwalment – jintqal li l-Enemalta kienet ilha tistenna tweġiba definittiva u urġenti min-naħa tal-MEPA li, skont huma, jidher li qatt ma waslet u l-Enemalta dehrilha li kienet stenniet diġà żżejjed għaliha għax ma setgħetx tistenna iktar, qabel ma tiddisponi mill-mercaptan.  Li xtaqt nistabbilixxi huwa jekk intom taqblux li din l-allegazzjoni tal-Enemalta kienet korretta jew le, a clear cut yes or no.  Jiġifieri intom qed tgħidu li they were inflating things fis-sens li qed iġebbduha jew ikabbruha wisq jew kien hemm xi forma ta’ dewmien anke forsi minħabba deliberazzjonijiet min-naħa tagħkom biex tagħtu tweġiba?  Għax inti tista’ tistaqsini mistoqsija, imma jien, sakemm nagħmel il-homework tiegħi ma nkunx kapaċi nagħtik risposta dak il-ħin stess.  Jiġifieri jien xtaqt nistabbilixxi jekk kienx hemm xi dewmien li seta’ kien ġustifikat, jew kif qed timplika jew tallega l-Enemalta iktar mill-Bord ta’ Inkjesta imma li toħroġ mill-Bord ta’ Inkjesta, dewmien li fil-fehma tal-Enemalta kien kważi sproporzjonat u li kien totalment mhux aċċettabbli.  

IS-SUR MICHAEL SANT:  Ma nistax nara kif seta’ kien hemm dewmien meta l-Enemalta qatt m’għamlet rikjesta bil-kitba u l-unika diskussjoni li qatt ġiet recorded hija diskussjoni li jiena kelli mal-istaff tal-Enemalta.  

ONOR. LEO BRINCAT:  To be fair with you din hija xi ħaġa li at the end of the day, iridu jissostanzjawha l-Enemalta, imma xtaqt ir-reazzjoni tagħkom mhux biex inkeskes wieħed kontra l-ieħor imma għax hawn riferenza għalikom bħala MEPA.  It-tieni mistoqsija li kont se nistaqsi kważi tiġi rrilevanti għall-każ għax kont se nistaqsi jekk kien hemm dewmien, x’kienet ir-raġuni imma intom qed tgħidu li fil-fehma tagħkom ma kienx hemm dewmien.  As a layman, jekk naqra r-rapport – bla preġudizzju kontra l-Enemalta u kontra l-MEPA –  kif interpretajtha jien – u forsi interpretajtu ħażin, I stand to be corrected u nbaxxi rasi jekk xi ħadd jgħidli li fhimt ħażin –  fit-tieni paragrafu li hemm f’paġna 31 donnha li l-Enemalta qed tgħid li hi veru forsi kisret il-liġi imma għamlet dan għax kellha ż-żmien kontra tagħha, għax il-MEPA kaxkru saqajhom iżżejjed, ma setgħetx tibqa’ tissapporti iktar mingħajr xi forma ta’ tweġiba uffiċjali, guidance jew linja u allura kienet kostretta tagħmel li għamlet minħabba ċ-ċirkostanzi.  Jekk m’iniex sejjer żball, imma dik naslu għaliha meta nkellmu lill-uffiċjali li għamlu r-rapport, donnu anke fir-rapport innifsu u anke fil-konklużjonijiet li għamel iċ-chairman il-ġdid tal-Enemalta – u ma jien qed ngħidha bl-ebda riflessjoni negattiva fuq iċ-chairman il-ġdid għax iċ-chairman il-ġdid dak iż-żmien kien għadu mhux involut lanqas fuq livell ta’ direttur, qed nitkellem fuq ir-rapport li bagħat il-Ministru fil-23 ta’ Marzu 2012 – qisu qed jingħad li dan seta’ wassal biex l-Enemalta, taħt ċirkostanzi bħal dawn u minħabba din il-lakuna, setgħet kważi kważi ħadet il-liġi b’idejha.  Naħseb li din hija importanti ħafna biex ikollna the big picture fuq il-każ kollu u mhux biss fejn tidħol l-Enemalta imma intom qed tgħidu li min-naħa tagħkom la kien hemm deliberate foot dragging u lanqas kien hemm xi dewmien sproporzjonat biex tagħtu xi forma ta’ tweġiba definittiva.  Qed nifhem tajjeb?  

IS-SUR MICHAEL SANT:  Rikjesta għal permess qatt ma kien hemm.  

ONOR. LEO BRINCAT:  Tajjeb, naċċetta l-ispjegazzjoni tiegħek.  

Xtaqt nagħmel issa żewġ osservazzjonijiet żgħar oħra.  F’paġna 34 il-Bord ta’ Inkjesta qed jgħid li:  

“EMC did not disclose to MEPA, in advance of the disposal operations, important information such as the actual number of tanks and volume of mercaptan intended to be disposed, and the location of disposal.  Evidently, EMC gave only brief verbal information regarding the intended disposal at Bengħajsa of just one drum, and none whatsoever regarding the intended disposal at limits of Baħrija.”.

Imbagħad, li hemm inkwetanti huwa li qed jingħad li:

“EMC still persisted in withholding from MEPA the information on the extent of the disposals.”.

Meta fil-konklużjonijiet tar-rapport qed jintqal li l-Enemalta ipperseverat  li żżomm milli tagħti ċerta informazzjoni lilkom bħala MEPA dwar l-extent tad-disposal, intom min-naħa tagħkom kontu aware li kien hemm foot dragging biex jagħtukom l-informazzjoni neċessarja li qed jirriferu għaliha fil-rapport?  Ma rridx inpoġġi kliem f’ħalqkom, imma jekk hemm informazzjoni li intom ma tlabtux għax ma kontux tafu biha, mod, jekk hemm informazzjoni li intom sirtu tafu biha uffiċjalment u mhux uffiċjalment u tlabtu iktar dawl fuqha anke jekk ma kienx hemm ...  Jien nimmaġina li regolatur, jekk tiġi a konjizzjoni tiegħu xi forma ta’ potential irregularity, huwa fid-dmir li jipprova jinvestiga aħjar.  Jekk dan, b’xi mod jew ieħor, għandu xamma li r-regolamenti hemm min qed jipprova jabbuża u jdur magħhom u talab iktar informazzjoni, mhux bilfors applikazzjoni, għax jien nista’ nitlob informazzjoni qabel biss napplika ħalli I make sure li kemm jista’ jkun naderixxi mar-regoli viġenti ...  Ir-rapport tal-Bord ta’ Inkjesta qed jgħid li:

“EMC still persisted in withholding from MEPA the information on the extent of the disposal.”.

Meta qed jingħad li “EMC still persisted in withholding from MEPA” – mhux qed jingħad “did not disclose” imma “persisited in withholding” – jien qed nifhimha li dawn kważi kienu jafu li diġà riedu jagħtu lill-MEPA informazzjoni, il-MEPA forsi kienu qed jistennew din it-tip ta’ informazzjoni u din l-informazzjoni ma waslet qatt għand il-MEPA.  Mhux biex tagħtu interpretazzjoni tar-rapport, imma on the basis ta’ din il-quote li qed nikkwota textually, what is your reaction?

IS-SUR MICHAEL SANT:  Aħna ktibna darbtejn lill-Enemalta nistaqsuha għal din l-informazzjoni imma l-informazzjoni qatt ma waslet b’mod konkret.  

ONOR. LEO BRINCAT:  Jiġifieri intom tlabtu u bqajtu ma ksibtux l-informazzjoni neċessarja.  

L-aħħar mistoqsija li xtaqt nagħmel forsi torbot ma’ dak li għedna fil-bidu imma xorta nħoss li hija rilevanti, għallinqas min-naħa tiegħi.  Jidher li kien hemm abbokkamenti verbali, jidher ukoll li applikazzjoni formali qatt ma saret, imma joħroġ ukoll mir-rapport li:

“EMC did not disclose to MEPA, in advance of the disposal operations, important information such as the actual number of tanks and volume of mercaptan intended to be disposed, and the location of the disposal.”.

Issa aħna stabbilixxejna fil-bidu li the location of the disposal huwa rilevanti daqs l-applikazzjoni jew daqs id-dettalji l-oħra tal-operazzjoni.  Intom, f’ċirkostanzi bħal dawn meta għandkom, jekk mhux evidenza, imma xamma li b’xi mod jew ieħor hemm xi ħadd, jista’ jkun operatur entità governattiva bħall-Enemalta u jista’ jkun operatur strettament privat, kuntrattur, meta tiġu ffaċċjati b’sitwazzjoni bħal din, mhux bilfors of this magnitude imma tista’ tkun iktar u tista’ tkun inqas, bħala regolatur fil-prattika ma tħossux il-ħtieġa li tkunu proattivi anke biex tneħħu xi perception li tista’ tirriżulta, tajba jew ħażina – m’iniex qed ngħid li teżisti din il-perception għax ma rrid nikkundanna lil ħadd a priori – li jista’ jkun hemm min jgħidlek li l-MEPA f’ċirkostanzi, jekk ma ħaslitx idejha, ippruvat tkaxkar ftit saqajha fuq il-każ?  Intom, minħabba l-public perception fuq il-MEPA, li dejjem qiegħda taħt skrutinju pubbliku fuq diversi aspetti, how do you react to such a situation?  

IS-SUR MICHAEL SANT:  Infakkarkom dwar il-lista ta’ consignment permits li nħarġu fl-2009 għal ten different waste treats fejn saret applikazzjoni, ġiet ipproċessata u hemm audit trail ta’ dan il-materjal kollu fejn ġie trattat.  

ONOR. LEO BRINCAT:  Għalissa nieqaf hawn.  

THE CHAIRMAN:  Hemm aktar domandi?  Il-Ministru.  

ONOR. TONIO FENECH:  L-ewwel nett, irrid niċċara li m’iniex qiegħed hawn biex nagħmel id-difiża għall-Enemalta għax diġà esprimejt ruħi li l-proċess kollu mill-bidu sal-aħħar assolutament ma kellux isir bil-mod kif sar.  Niftakar li meta ħarġu l-ewwel allegazzjonijiet fil-ġurnali fil-11 ta’ Settembru u jien staqsejt lin-nies tiegħi x’inhi eżattament din l-istorja, waħda mir-raġunijiet li rċevejt fil-bidu kienet li kien hemm il-permess tal-MEPA, imbagħad staqsejt eżattament x’kien dan il-permess tal-MEPA, qaluli li kienet telefonata u għedtilhom biex jistaqsu lil kulħadd f’dan il-pajjiż jekk telefonata hijiex permess tal-MEPA.  Jiġifieri somewhere something went very seriously wrong u għalhekk ħadt id-deċiżjoni li nagħmel inkjesta formali.  

Biex inkunu ċari dwar is-sitwazzjoni naħseb l-ewwel domanda li trid issir hija jekk kenitx sitwazzjoni ta’ emerġenza jew le.  Kienet sitwazzjoni ta’ emerġenza, jew kienet sitwazzjoni ta’ inkonvenjent għax kienet ħierġa r-riħa?  X’kienet is-sitwazzjoni fil-konklużjoni esperta tagħkom?  Naħseb li s-sitwazzjoni minn hemm trid titlaq.  At some point qegħdin ngħidu li ma kienx waste għax kien a material under storage li allura fl-impjanti tal-Enemalta tista’ taħżnu għax huwa parti mix-xogħol kompetenti tagħha li għandha l-permessi għalih.  Qed ngħidu li postijiet f’dan il-pajjiż biex tiddisponi minnu m’għandna mkien u allura jekk ma kenitx kwestjoni ta’ emerġenza u anke jekk ma sabux min ried jixtrih – mir-rapport fhimt li ppruvaw ibigħuh u ma rnexxilhomx – minħabba l-kwantità żgħira li kien fih, kien hemm żmien biex wieħed jiddisponi minnu billi jesportah?  Jekk le, għax kienet emerġenza, allura f’sitwazzjoni ta’ emerġenza, x’suppost ġara?  

IS-SUR MICHAEL SANT:  L-unika evidenza li għandna hija dik miġbura fir-rapport tal-Bord ta’ Inkjesta.  F’dak ir-rapport hemm diġà dokumentat li s-CPD għal darba, jekk mhux iżjed, kellhom imorru on site biex jaraw kif jistgħu jgħinu f’din il-problema li kellhom li xi wieħed jew iżjed mill-kontenituri tal-mercaptan kien qed jikkawża problemi.  Jiġifieri hija plawżibbli li kien hemm deterjorazzjoni tal-kontenituri li wieħed kellu jieħu azzjoni fl-immedjat.  Hija meta niġu għall-aħħar scenario fejn il-materjal kien maħżun f’kamra tan-nar għax kienu se jibdew jaħdmu fuq …

ONOR. TONIO FENECH:  Imbagħad saret emerġenza għax kellhom joħorġuhom.  

IS-SUR MICHAEL SANT:  Eżattament.  Jien naħseb li kien hemm żmien fejn wieħed jista’ jagħmel indaġini oħra biex jara min kien kapaċi jaċċetta l-materjal.  

ONOR. TONIO FENECH:  Inti rriferejt għal laqgħa informali li kien hemm.  F’dik il-laqgħa, l-uffiċjal li inti semmejt li ġie jkellmek, kien qed jitkellem f’kuntest ta’ x’se jagħmlu bih?  Li hemm bżonn jiddisponu minnu?  Kif se jagħmlu?  X’kien il-kontenut ta’ dak li ġie jgħidlek?  

IS-SUR MICHAEL SANT:  Li ddiskuta miegħi kien li kellu problema b’dan il-materjal u kellhom problema ta’ leaks.  

ONOR. TONIO FENECH:  Imma jekk dan se jiddisponi, dak il-ħin m’għedtlux li biex jiddisponi minnu hemm proċedura u għandu bżonn ta’ permess?  

IS-SUR MICHAEL SANT:  Iva, għedtlu.  

THE CHAIRMAN:  Punt wieħed irrid niċċara.  Inti għedt li tlabtu r-rapport mill-Enemalta biex tassessjaw jekk għaddietx il-preskrizzjoni jew le u li sal-lum għadhom ma waslux id-dokumenti neċċessarji.  Tlabtuhom kemm lill-Enemalta u anke lill-Bord ta’ Inkjesta dawn id-dokumenti?

L-AVUKAT IAN STAFRACE:  Aħna ktibna uffiċjalment lill-Enemalta, l-Enemalta fit-tweġiba tagħhom qalulna li hemm bord ta’ inkjesta u qalulna biex niktbu lilu.  Aħna ktibna lill-Bord ta’ Inkjesta u r-risposta tiegħu kienet biex nispeċifikaw f’liema kuntest qegħdin nitolbu din id-dokumentazzjoni.  Issa weġibna li qegħdin nitolbuha f’kuntest li rridu nagħlqu l-investigazzjoni li qegħdin naraw biex fl-aħħar mill-aħħar naslu aħna għall-konklużjoni jekk sarx reat, jekk dak ir-reat hux preskritt u b’liema terminu huwa preskritt.

THE CHAIRMAN:  Imma r-rapport ġie intavolat f’Marzu li għadda,  jiġifieri dan it-tul ta’ żmien iktar qed jiekol mit-terminu tal-preskrizzjoni.

ONOR. TONIO FENECH:  L-istorja fil-fatt ħarġet f’Settembru.

THE CHAIRMAN:  Imma r-rapport, jekk m’iniex sejjer żball, ġie ntavolat fil-Parlament f’April.  Kien hemm xi raġuni min-naħa tal-bord għalfejn id-dokumentazzjoni m’għaddewhomx lill-Enemalta?

L-INĠ. PHILIP SCHEMBRI (Chairman tal-Bord ta’ Inkjesta):  L-ewwel nett nixtieq ngħid li l-preskrizzjoni saret f’Settembru 2011 għax kien hemm preskrizzjoni ta’ sentejn mill-aħħar azzjoni li saret.  U l-aħħar azzjoni li saret kien id-disposal fil-limiti tal-Imġarr fit-3 u 4 ta’ Settembru 2009.  Jiġifieri beda bdiet l-inkjesta, kienet diġà preskritta; milli ġara minn dak iż-żmien ‘il hawn, in any case, l-affarijiet kienu diġà preskritti.

THE CHAIRMAN:  Rigward il-preskrizzjoni ħadtu parir legali?

L-INĠ. PHILIP SCHEMBRI:  Jien fil-fatt nixtieq nagħmel żewġ kummenti ma’ li qed jgħid l-Avukat Stafrace.  L-ewwel nett aħna tlabna parir legali għax aħna konna regolati mill-Inquiries Act li jagħti ċerti drittijiet lix-xhieda li jidhru quddiemna.  Hemm parti minn dan l-Att li jgħid li dawn għandhom l-istess drittijiet daqslikieku qegħdin jixhdu il-qorti.  Aħna tlabna lill-Avukat Ġenerali sabiex jgħidilna x’kienet is-sitwazzjoni tagħna u hu qalilna bil-miktub li jħossu skomdu li toħroġ informazzjoni tal-Bord ta’ Inkjesta f’sitwazzjoni bħal din.  Qalilna bien nitolbuhom jgħidulna x’inhi l-awtorità legali li biha kienu qegħdin jitolbuna din l-informazzjoni u aħna bgħatnilhom din ir-risposta.  Dik l-ispjegazzjoni huma baqgħu ma tawhilniex.

THE CHAIRMAN:  Jiġifieri inti aġixxejt fuq il-parir tal-Avukat Ġenerali.

L-INĠ. PHILIP SCHEMBRI:   Iva.

ONOR. TONIO FENECH:  Biex niċċara punt – din xi ħaġa legali li tista’ tiġi sorted – irrid ngħid li jien ukoll bgħatt ir-rapport lill-Kummissarju tal-Pulizija sabiex jiddetermina jekk hemmx passi legali li jridu jittieħdu kriminalment kontra xi ħadd.  Din biex niċċara li l-intenzjoni tal-Gvern at all point hija li min għandu jerfa’ r-responsabilità, jerfagħha.  Naħseb li l-materja llum qiegħda f’idejn il-Pulizija u wieħed għandu anke...

THE CHAIRMAN:  Xorta jibqa’ l-fatt li l-Enemalta trid tispjega għaliex irrifjutat.  

L-AVUKAT IAN STAFRACE:  Jekk nista’ inżid ma’ li qal il-Ministru, aħna ġejna magħrfin għax kienet anke pubblika, li r-rapport tal-inkjesta ingħata lill-Pulizija.  Kulħadd qisu qed jinterpreta li aħna qed nitolbu d-dokumenti biex nassessjaw unikament jew limitatament l-issue tal-preskrizzjoni.  Jien naħseb li r-regolatur jagħmel funzjonijiet oħra, però fuq din tal-preskrizzjoni ridna, għax anke ġejna mistoqsija pubblikament x’inhi l-pożizzjoni tal-MEPA, id-dokumenti biex naslu aħna għall-konklużjoni.  Però, minkejja l-fatt li r-rapport diġà qiegħed għand il-Pulizija, kieku għall-MEPA jirriżulta li hemm xi forma ta’ reat, il-MEPA kulma tista’ tagħmel huwa li toħroġ letter to prosecute, ma tistax toħroġ xi charges imma trid tirriferi xorta lill-Pulizija.  Però aħna xtaqna d-dokument għax qed inħarsu oltre mill-prosekuzzjoni.  Fl-aħħar mill-aħħar, il-prosekuzzjoni la se ssolvi, u lanqas ma hija se treġġa lura xi sitwazzjoni, però peress li l-Enemalta hija entità pubblika, li fil-konfront tagħna bħala MEPA hija waħda mill-entitajiet li l-iżjed li nirregolaw mhux biss f’dan is-settur imma fis-setturi iżjed wiesa’ li topera fihom l-Enemalta, huwa fl-interess tagħna li bħala operatur primarju, din tkun qed taħdem in sinc mal-awtorità regolatorja in charge mill-ambjent.  

Sfortunament forsi kien hawn ħafna diskussjoni fuq il-kwestjoni tal-preskrizzjoni, imma filwaqt li dik kienet konsiderazzjoni, aħna ridna naraw ir-rapport kollu biex anke aħna naraw kif nistgħu ntejbu s-sistemi tagħna.  Anke l-allegazzjoni li kien hemm mill-Enemalta li l-MEPA damu biex jirrispondu.  Aħna qegħdin hemm biex noffru servizz pubbliku, sew lill-Enemalta, kif ukoll lil kwalunkwe individwu.  Jekk kien hemm xi nuqqas min-naħa tal-MEPA għax damet biex tirrispondi, aħna ċċekkjajna internament biex naraw li s-sistemi tagħna huma in place.  Aħna ridna naraw u niddiskutu r-rapport mal-Enemalta għax l-Enemalta m’għandhiex biss l-issue tal-mercaptan mal-MEPA imma għandha numru ta’ impjanti li huwa fl-interess tagħna, għax l-ewwel regola tar-regolamentazzjoni hija li għandu jkollok entità li idealment ikollha element qawwi ta’ self regulation, qabel ma tidħol awtorità regolatorja fuqha…  Aħna m’aħniex operaturi, huma l-esperti fis-settur, jiġifieri dak li konna qegħdin nippruvaw nagħmlu aħna – u għalhekk anke tlabna l-informazzjoni – huwa li naraw hemmx miżuri amministrattivi – li m’għandhom x’jaqsmu xejn ma’ xi forma ta’ azzjoni kriminali li tista’ tittieħed għax il-preskrizzjoni f’dak il-kuntest biss issemmiet – bħal pereżempju tip ta’ awditjar tal-materjal li għandha l-Enemalta ....  Kif tajjeb issemma, sakemm il-materjal sar waste, il-MEPA ma daħlitx fl-istorja, però aħna ħadna spunt minn dan ir-rapport u tlabna a full audit lill-Enemalta tal-materjal kollu li għandha li jista’ potenzjalment isir hazardous.  Jiġifieri l-kuntest fejn aħna qegħdin nitolbu din l-informazzjoni hija l-ewwel nett biex nagħlqu jew niftħu l-kapitlu skond jekk hux preskritt jew le, u anke għax ridna li nitkellmu mal-Enemalta biex naraw li sitwazzjonijiet bħal dawn li jistgħu jkunu ta’ emerġenza f’idejn l-Enemalta u allura fl-aħħar mill-aħħar emerġenza f’idejn il-pajjiż, ma jerġgħux jirrepetu ruħhom billi s-sistemi jkunu iktar f’posthom.  Għal dik ir-raġuni wkoll tlabna għal dik l-informazzjoni.

THE CHAIRMAN:  Hemm iktar mistoqsijiet?  L-Onor. Joe Mizzi.

ONOR. JOE MIZZI:  Inti spjegajt li kien hemm żewġ każi fejn ġie distrutt il-mercaptan, wieħed f’Bengħajsa u l-ieħor fil-limiti tal-Imġarr.  Fil-każ ta’ Bengħajsa, inti tqisu bħala xi ħaġa urġenti u allura ma kienx bħala waste ....
IS-SUR MICHAEL SANT:  Jien għedt li huwa plawsibbli.

ONOR. JOE MIZZI:   … imma fil-kwestjoni tal-limiti tar-Rabat inti għedt li tqisu bħala waste.

IS-SUR MICHAEL SANT:  Hekk hu.

ONOR. JOE MIZZI:  Mela hemmhekk tidħol il-MEPA.  Infakkrek li anke skond ir-rapport,  fis-7 ta’ Settembru 2009 ħarġet stqarrija mill-Enemalta li tgħid – u se nikwota eżatt – hekk:

“Wara li fis-sagħtejn ta' wara nofsinhar bdew deħlin rapporti ta' rwejjaħ ta' gass, l-Enemalta bagħtet nies tekniċi sabiex jinvestigaw kull istallazzjoni tal-Korporazzjoni.  Minn dawn l-investigazzjonijiet ma rriżultax li kien hemm xi leakages ta' xi gass.  It-teknici tal-Korporazzjoni daru wkoll bliet u rħula varji madwar Malta u ġew utilizzati gas detectors.  Minn dawn l-investigazzjonijiet ma jirrizultax li jeżisti xi periklu għall-pubbliku.”.

Imbagħad l-istess stqarrija tkompli tgħid li:

“Il-Korporazzjoni kompliet tagħmel l-investigazzjonijiet tagħha u ċċekkjat wkoll sit fejn dalgħodu gie dispost materjal ta' mercaptan u jirriżulta li f'din iż-żona wkoll ma kienx hemm periklu.  L-uffiċjali tal-Enemalta kienu fuq il-post il-ħin kollu waqt dan il-proċess u fl-ebda ħin ma kien hemm xi tip ta' leakages.  Dan il-process sar wara konsultazzjoni u direzzjoni mal-Awtoritajiet kompetenti.”.

Tikkonferma li wara din il-press release il-MEPA talbet l-informazzjoni lill-Enemalta u l-Enemalta pprovdiet din l-informazzjoni?

IS-SUR MICHAEL SANT:  It-talba li saret lill-Enemalta hija permezz ta’ korrispondenza datata l-1 ta’ Ottubru, li għaliha kien hemm ir-risposta u erġajna tlabna l-informazzjoni u erġajna kellna risposta.

ONOR. JOE MIZZI:  Ma jidhirlikx li kieku ttieħdu passi dakinhar, peress li dak kien waste u kienu nkissru r-regolamenti, ma kenitx tiġi preskritta din il-kwestjoni kollha u kienu jittieħdu l-passi li kellhom jittieħdu?

IS-SUR MICHAEL SANT:  L-informazzjoni li kellna hija l-informazzjoni li aħna tlabna lill-Enemalta.

ONOR. JOE MIZZI:  Iva, imma kellkom informazzjoni li ġie distrutt u li huwa waste kif qed tinformana inti.  Allura għaliex ma tteħdux il-passi?

L-AVUKAT IAN STAFRACE:  Esebiti fil-file li għadna kif għaddejnilkom hemm id-dokumenti fejn il-MEPA dak iż-żmien talbet informazzjoni lill-Enemalta.  It-tweġibiet tal-Enemalta huma hemmhekk.  Wieħed forsi jista’ jistaqsi jekk abbażi tal-press release setax wieħed jibda jieħu passi dak iż-żmien.  Jekk taraha llum forsi tistaqsi wkoll hekk setax sar aktar.  Iva, seta’ sar iżjed, però li għamlet il-MEPA dakinhar kien li anke b’reazzjoni għal dak li qalet l-Enemalta, kitbet lill-istess Enemalta għal iżjed informazzjoni.  It-tweġibiet li bagħtu l-Enemalta huma esibiti, jiġifieri ma naħsibx li abbażi ta’ dak li wieġbet l-Enemalta, il-MEPA setgħet b’xi mod tasal biex tieħu xi forma ta’ passi kriminali.  Veru li forsi setgħet talbet għal iżjed informazzjoni, però l-informazzjoni li ngħatat hija dik li ġiet esibita, m’hemm xejn iżjed.

L-INĠ. PHILIP SCHEMBRI:  L-ewwel darba li ġie nnutat mill-MEPA li kien hemm ċerti nuqqasijiet kien meta saret l-ispezzjoni abbażi ta’ Servisol u ġie nnunat li l-materjal ma kienx qiegħed hemm.

ONOR. JOE MIZZI:  Iva, imma anke mir-rapport jirriżulta li l-Enemalta kienet tat informazzjoni wara din il-press release.  Allura jekk tat informazzjoni u kien jidher ċar li nkissru r-regolamenti tal-waste, il-MEPA kellha tieħu passi.  Minn Settembru 2009 meta ħarġet din il-press release, sakemm sar dan, ma kienx hemm preskrizzjoni u ma sar xejn.  Skont dak li għedtilna, jidher li ma ttieħdu l-ebda passi wara, ħlief meta reġa’ sar ir-rapport tal-Bord ta’ Inkjesta.  Jiġifieri l-Enemalta għandha nuqqasijiet kbar u kulħadd jammetti dan, imma huwa ċar li l-preskrizzjoni mhijiex kwestjoni tal-Enemalta biss.  Hemm evidenza li intom kontu nfurmati ovvjament għax ħarġet press release u meta tlabtu l-informazzjoni, l-Enemalta tathielkom.  Jekk intom ma kontux kuntenti b’dak li ngħatajtu kontu tafu x’kellkom tagħmlu. Inti għedt li l-unika diskussjoni li kien hemm kien li xi ħadd ġie jistaqsi biex jara minħabba s-safety ta’ kif jeħilsu mill-kimika u affarijiet bħal dawn.

IS-SUR MICHAEL SANT:  Ġie jgħidli li kellu problema.

ONOR. JOE MIZZI:  OK.  Issa jien għandi korrispondenza f’idejja li ġiet mibgħuta mill-Inġinier Magri lis-Sur Raymond Cremona, it-tnejn impjegati tal-Enemalta, b’risposta għall-korrespondenza li l-istess Sur Cremona kien bagħat lill-Inġinier Magri fejn kien qallu li ma kellux permessi u dokumenti.  Din tgħid hekk:  As regards the permits, please note that regards CPD, we are keeping them informed of what we are doing on a daily basis before we start and as soon as we finish and as regards MEPA, I myself – jiġifieri Magri – together with the contractor have spoken to MEPA – dan qed jgħidu Magri mhux il-persuna li semmejt inti – representative in Hexagon House who verbally gave their OK.  However, this morning, just to play safe, I have contacted the contractor and told him to bring it in writing before we start the burning.  Jiġifieri kien hemm kuntatt ma’ Magri, jew ma kienx hemm?

IS-SUR MICHAEL SANT:  Jien ma naf bl-ebda kuntatt li kien hemm ma’ Magri.

ONOR. JOE MIZZI:  Jien m’iniex qed ngħid li kien hemm, imma qed ngħid x’intqal f’din il-korrispondenza.
THE CHAIRMAN:  Ħalli nara aħniex nifhmu sew.  L-ittra hija bejn żewġ uffiċjali tal-Enemalta, jew bejn l-Enemalta u l-MEPA?

ONOR. JOE MIZZI:  Bejn żewġ uffiċjali tal-Enemalta.

THE CHAIRMAN:  Jiġifieri qed jitkellmu bejniethom.

ONOR. JOE MIZZI:  Jien qed nagħmel din id-domanda lis-Sur Sant għax huwa semma persuna waħda biss li marret hemm, mentri dan qed jgħid li huma t-tnejn marru flimkien.  Huwa minnu dan jew le?  Forsi jistgħu anke jgħiduli l-membri tal-Bord ta’ Inkjesta.

L-INĠ. PHILIP SCHEMBRI:  Aħna, apparti li għedna li kien hemm laqgħa bejn uffiċjali tal-Enemalta u uffiċjali tal-MEPA għedna ukoll li saru telefonati.  Jekk wieħed jaqra r-rapport jara li aħna għedna li kien hemm kuntatt ukoll bit-telefon.

ONOR. JOE MIZZI:  Imma din mhijiex telefonata.

L-INĠ. PHILIP SCHEMBRI:  Jiġifieri saru iktar minn tip ta’ kuntatt wieħed.

ONOR. JOE MIZZI:  Imma dan qed jgħid li marru Hexagon House.  Intom x’irriżultalkom?

L-INĠ. PHILIP SCHEMBRI: Fil-fatt aħna għedna li kien hemm laqgħat bejn uffiċjali tal-Enemalta u uffiċjali tal-MEPA.

ONOR. JOE MIZZI:  Imma min kienu?  Il-MEPA qed jgħidu li mhux dawn li hawn imsemmijja hawnhekk.

L-INĠ. PHILIP SCHEMBRI: Int qed tikkwota dokument.

ONOR. JOE MIZZI:  Ma naħsibx li d-dokument huwa falz għax naħseb li intom ukoll sibtuh għax kont għamiltilkom riferenza għalih biex tfittxuh.  Kieku kellkom diffikultà, stajtu terġgħu tistaqsuni.

L-INĠ. PHILIP SCHEMBRI:  Fil-fatt m’hawn l-ebda kontradizzjoni fir-rapport għax aħna għedna li uffiċjali tal-Enemalta.

ONOR. JOE MIZZI:  Imma issa qed toħroġ kontradizzjoni.

L-INĠ PHILIP SCHEMBRI:  Aħna m’għedniex jekk hux Cremona jew Magri.

ONOR. JOE MIZZI:  Imma issa hawn żewġ każijiet differenti.  It-telefonati kienu mod ieħor.  Issa s-Sur Sant qed jgħid li każ wieħed kien hemm u semma min kienet il-persuna.  Allura kif jista’ jkun?

ONOR. TONIO FENECH:  Din id-domanda trid issir lil min kiteb dawk id-dokumenti.  Jekk il-MEPA qed tgħid li darba ltaqgħu …  (interruzzjonijiet)  Dawn iridu jgħidulna ma’ min iltaqgħu u meta.

THE CHAIRMAN:  Ħudu paċenzja, no cross debates.  Ejjew nikkonstataw il-fatti.  Ir-rapport jgħid li saru laqgħat.  Is-Sur Sant qal li kien hemm meeting verbali ta’ darba imbagħad ma kien hemm l-ebda follow up bil-miktub.  Onor. Mizzi d-dokument li qed taqra minnu se tpoġġih fuq il-mejda?

ONOR. JOE MIZZI:  Le, id-dokument m’iniex se npoġġih fuq il-mejda imma qed nagħmel riferenza għalih.  Suppost li huma għandhom kopja tiegħu għax jien għamilt riferenza għalih meta bagħat għalija l-Bord ta’ Inkjesta.  

ONOR. TONIO FENECH:  Jiġifieri jekk qed nifhem sew dan id-dokument huwa bejn żewġ uffiċjali tal-Enemalta.  Hux hekk?

THE CHAIRMAN:  Bejn żewġ uffiċjali tal-Enemalta, li huma stess qed jgħidu li għamlu laqgħat mal-MEPA.

ONOR. JOE MIZZI:  Qed jingħad ċar li l-meeting sar mill-Inġinier Magri flimkien mal-kuntrattur.  

THE CHAIRMAN:  Jiġifieri l-mistoqsija hija jekk l-Inġinier Magri, flimkien mal-kuntrattur  DDE Attard Ltd, għamilx xi meeting mal-MEPA f’Hexagon House.  

IS-SUR MICHAEL SANT:  Jien ma naf bl-ebda meeting ma’ dawn in-nies fuq is-suġġett.

THE CHAIRMAN:  Min-naħa taċ-Chairman tal-Bord ta’ Inkjesta, dan il-meeting li qed issir riferenza għalih bejn l-Inġinier Magri u DDE Attard Limited ma rriżultalkomx li sar? 

L-INĠ. PHILIP SCHEMBRI:  Le.  Jien għandi kopja tad-dokument li naħseb li għandu s-Sur Mizzi wkoll.

THE CHAIRMAN:  Ma jikkonfermax li sar dan.

L-INĠ. PHILIP SCHEMBRI:  Huwa qed jgħid li kellhom laqgħa man-nies tal-MEPA.  Qed jgħid li hu u l-kuntrattur.

THE CHAIRMAN:  Imma min-naħa tal-MEPA mhijiex qed tiġi kkonfermata.

ONOR. TONIO FENECH:  Ġie kkonfermat min-naħa tal-MEPA li veru sar dan il-meeting  jew le?

THE CHAIRMAN:  Dik hija l-mistoqsija li qed issir.

L-INĠ. PHILIP SCHEMBRI:  Aħna li għedna fir-rapport huwa li saru laqgħat bejn uffiċjali tal-Enemalta u tal-MEPA.  Dettalji dwar min iltaqa’ ma’ min ma konniex ċerti u allura ma ridniex nikkommettu ruħna.

ONOR. JOE MIZZI:  Bir-rispett kollu!  Hemm xi ħaġa li mhijiex veru!

L-INĠ. PHILIP SCHEMBRI:  Le, għax jista’ jkun li saru tliet laqgħat, jista’ jkun saru erba’ laqgħat u jista’ jkun li saru ħames telefonati jew aktar.

ONOR. JOE MIZZI:  Il-MEPA qalu li kellhom diskussjoni informali waħda biss.  Allura kif inti qed tgħid li saru laqgħat differenti?  Allura huwa ċar li wieħed minn dawn l-istatements mhuwiex korrett.   Għax ma kienx hemm żewġ laqgħat!

L-INĠ. PHILIP SCHEMBRI:  Is-sinjur qal li hu ltaqa’ mas-Sur Cremona.

ONOR. JOE MIZZI:  Ma’ dak biss!

L-INĠ. PHILIP SCHEMBRI:  Issa inti għandek il-konferma, u jien għandi wkoll, li anke s-Sur Magri u l-kuntrattur iltaqgħu ma’ xi ħadd mill-MEPA.

ONOR. JOE MIZZI:  Iċċekkjajtu ma’ min iltaqgħu?

L-INĠ. PHILIP SCHEMBRI:  Le, ma nafx ma’ min iltaqgħu mill-MEPA.

ONOR. JOE MIZZI:  Prosit ukoll!  Mela ma ċċekkjajtux miegħu.  (Interruzzjonijiet)  Jien staqsejt jekk iċċekkjawx miegħu għax jien nippretendi li lin-nies li kienu nvoluti, jistaqsuhom.

ONOR. TONIO FENECH:  Jiġifieri intom, fir-records tagħkom m’għandkomx riferenza ma’ min qed jgħid li ltaqa’ Magri?  Wara kollox dan huwa msejjaħ bħala xhud u allura nistgħu mbagħad nistaqsu lilu.

L-INĠ. PHILIP SCHEMBRI:  Meta staqsejna lis-Sur Sant stess, ma kienx kapaċi jgħidilna jekk kienx hemm xi ħadd miegħu u jekk kien hemm xi ħadd miegħu min kien.

THE CHAIRMAN:  Id-dokument jagħti l-impressjoni li ltaqgħu ma’ iktar uffiċjali.  

Hemm aktar mistoqsijiet?

ONOR. JOE MIZZI:  Irrid nistaqsi xi ħaġa oħra li tikkonċerna lill-MEPA.  F’paġna 11 tar-rapport hemm li bejn it-13 u l-14 ta’ Lulju, 2011, flimkien ma’ kuntrattur privat, ġie distrutt mercaptan x’imkien f’Bengħajsa.  Dan tistgħu tikkonfermawh, jew hawn xi żball fir-rapport?  

L-INĠ. PHILIP SCHEMBRI:  Dak huwa żball, is-sena trid tkun 2009.

ONOR. JOE MIZZI:  Kemm dam biex ġie rranġat dan il-żball!

THE CHAIRMAN:  Jiġifieri d-distruzzjoni tal-mercaptan f’Bengħajsa sar fl-2009 ukoll.  Mela trid issir korrezzjoni tad-data li hemm f’paġna 11 tar-rapport u tgħid li sar l-istess distruzzjoni ta’ dak il-materjal bejn it-13 u l-14 ta’ Lujlu 2009 u mhux 2011.  

ONOR. JOE MIZZI:  Meta tajtu spjegazzjoni tal-proċeduri tlabtu li jintalbu kwotazzjonijiet jew tender biex jaraw x’possibilità kien hemm li dan jiġi distrutt barra mill-pajjiż, jiġifieri li jiġi esportat?

IS-SUR MICHAEL SANT:  L-ewwel nett irrid nerġa’ infakkarkom li mal-Enemalta saret biss diskussjoni waħda fil-qosor ħafna fejn ippretendew li jkollhom laqgħa ta’ malajr.  Fil-kuntest ta’ history ta’ esportazzjonijiet li huma għamlu fil-passat kienu jafu eżattament x’inhi l-proċedura u x’kellhom jagħmlu u ma jagħmlux, fis-sens li jekk il-bniedem li jiġi jistaqsik kien diġà involut fl-esportazzjoni ta’ wastes oħrajn, ma naħsibx li għandi bżonn nibda mill-ABC.

ONOR. JOE MIZZI:  Jien staqsejtek biss, m’għandniex bżonn dettalji.  Però irrid nistaqsik ukoll jekk intom għedtux lill-Enemalta biex tikkonsulta mal-Wasteserv ukoll.

IS-SUR MICHAEL SANT:  Ma niftakarx li saret xi tip ta’ konsultazzjoni. 

THE CHAIRMAN:  Hawn aktar domandi? Jidher li l-mistoqsijiet lilkom bħala xhieda ġew eżawriti għalhekk nirringrazzjawkom, Dr. Stafrace u Sur Sant, u nitlob li jissejjaħ is-Sur Francis Attard.  

Is-Sur Francis Attard daħal fil-Kamra.

IS-SUR FRANCIS ATTARD (Direttur Ġenerali fid-Dipartiment tal-Kuntratti):  Jiena, Francis Attard, niddikjara solennement li ngħid is-sewwa, is-sewwa kollha u xejn ħlief is-sewwa.  

THE CHAIRMAN:  Domandi?  L-Onor. Mizzi.

ONOR. JOE MIZZI:  X’informazzjoni għandek dwar it-tender għax-xiri tal-liquefied petroleum gas (LPG) mill-Enemalta qabel l-2007?  Nixtieq inkun naf x’kienu l-kundizzjonijiet tat-tender li ħarġet qabel l-2007 u x’kienu l-kundizzjonijiet taż-żewġ tenders li ħarġu warajha, jiġifieri jekk dawn inbidlux u anke l-valur tagħhom.  Jien nixtieq inkun naf jekk il-kundizzjonijiet tat-tliet tenders kenux kollha l-istess, x’kienu dawn il-kundizzjonijiet, jekk f’waħda minnhom kienx hemm li għandu jkun LPG imħallat b’kimika – mhux bilfors mercaptan – minħabba riħa, u kemm kien ivarja l-valur fit-tliet tenders.

IS-SUR FRANCIS ATTARD:  Nixtieq ninforma lill-Kumitat li x-xiri ta’ fuel minn awtorità li l-main business tagħha huwa l-ġenerazzjoni tal-enerġija huwa eżenti mir-regoli tal-public procurement u allura xiri tal-LPG ma jgħaddix mingħand id-Dipartiment tal-Kuntratti.

ONOR. JOE MIZZI:  Minn meta beda jgħodd dan?

IS-SUR FRANCIS ATTARD:  Minn mindu daħlet il-liġi fl-2003.

ONOR. JOE MIZZI:  Mela issa nistaqsu lil min huwa responsabbli mill-Enemalta.  Fejn jidħlu tenders oħra, jista’ jagħti l-kas li sakemm ikunu huma taħt ċertu valur tkun tista’ tagħmilhom l-Enemalta.  Qed nirriferi għal każijiet fejn ma jidħolx petroleum issa.  Kien hemm xi tenders biex jiġi distrutt jew esportat xi materjal bħall-mercaptan li fih kien imdaħħal id-dipartiment tagħkom?

IS-SUR FRANCIS ATTARD:  Le, ma naf xejn dwar dan.

THE CHAIRMAN:  Hemm iktar mistoqsijiet?  Ma jidhirx li hawn għalhekk nirringrazzjawk, Sur Attard, u nitlob li jissejjaħ s-Sur Francis Darmanin.  

Is-Sur Francis Darmanin daħal fil-Kamra.

IS-SUR FRANCIS ATTARD (Former Procurement Manager, Enemalta):  Jiena, Francis Darmanin, niddikjara solennement li ngħid is-sewwa, is-sewwa kollha u xejn ħlief is-sewwa.  

THE CHAIRMAN:   Mistoqsijiet?  L-Onor. Joe Mizzi.

ONOR. JOE MIZZI:  Meta inti kont procurement manager ovvjament kont tkun taf meta jkun hemm tender biex pereżempju jinxtara l-LPG.  Inti kellek konnessjoni fejn jidħol ix-xiri tal-LPG?  
IS-SUR FRANCIS DARMANIN:  Le, LPG u żejt, qatt; l-affarijiet l-oħra kollha però dawk it-tnejn le.

ONOR. JOE MIZZI:  Meta kien hemm il-mercaptan u riedu jeħilsu minnu, int kont imdaħħal fiha biex jinħarġu tenders lokali jew kwotazzjonijiet jew xi affarijiet oħra?

IS-SUR FRANCIS DARMANIN:  Jekk m’iniex sejjer żball – ovvjament issa għaddew mill-inqas tliet snin u se nipprova nkun preċiż minn dak li niftakar – konna tlabna kwotazzjoni mingħand tlieta minn nies.

ONOR. JOE MIZZI:  X’kienu l-kundizzjonijiet f’dawk il-quotations?

IS-SUR FRANCIS DARMANIN:  Li jiddisponu mill-mercaptan.

ONOR. JOE MIZZI:  Imma b’liema mod jiddisponu minnu?  Billi jsibu kumpanija biex jesportawh?  Jiġi distrutt barra?  X’kien dak li ntalab?

IS-SUR FRANCIS DARMANIN:  Jekk m’iniex sejjer żball dik il-biċċa kienet tħalliet f’idejhom biex joffru sistema ta’ kif jiddisponu minnu.  

THE CHAIRMAN:  Jiġifieri min-naħa tal-Enemalta m’għamlitx l-ispeċifikazzjonijiet ta’ kif ried isir id-disposal tiegħu.  Talbet biss li jsir disposal.

IS-SUR FRANCIS DARMANIN:  Jekk niftakar sew tlabna alternattivi.  Tridu tapprezzaw li d-dipartiment tiegħi kien jagħmel ħafna quotations u tenders; kien ikun hemm mill-inqas 200 quotation fis-sena.

ONOR. JOE MIZZI:  Għaliex mortu għall-quotations u ma mortux għal tender?

IS-SUR FRANCIS DARMANIN:  Minħabba l-valur tal-oġġett.  Jekk m’iniex sejjer żball dak iż-żmien kellna li sa Lm10,000, jiġifieri madwar €23,000, stajna nitolbu quotations.

ONOR. JOE MIZZI:  Issa ħalli naqralek korrispondenza li inti kont qed tibgħat lil diversi nies …  

THE CHAIRMAN:  Onor. Mizzi, dan huwa Kumitat pubbliku u nitolbok biex jekk se tikkwota minn korrespondenza tgħid mingħand min ġiet u meta ġiet.  Hawn dejjem żammejt il-prinċipju li dak li ma jkunx ippubblikat ma neċċettahx, jiġifieri jekk għandek korrispondenza għid min bagħatha, lil min ġiet mibgħuta u meta.  Importanti li nikkonstataw dawn il-fatti.

ONOR. JOE MIZZI:  Tikkonferma li fir-realtà l-quotation kienet ta’ iktar minn €23,000?

IS-SUR FRANCIS DARMANIN:  Ma nafx, għax fl-aħħar biċċa tad-disponiment ma kontx involut, jiġifieri ma nistax nikkonferma dan.  Tender ma kienx hemm.

ONOR. JOE MIZZI:  Imma jekk l-ammont kien ta’ €23,000 kif ma ħarġitx tender?  Kif ħarġuha bi quotation?

IS-SUR FRANCIS DARMANIN:   Sinjal li kienet taħt l-Lm10,000.

ONOR. JOE MIZZI:  Imma jien qed ngħidlek – u nistaqsi wkoll jekk irriżultax dan lill-Bord ta’ Inkjesta – li l-ammont kien jiġi jiswa madwar €23,000.

IS-SUR FRANCIS DARMANIN:  Li allura jammonta għal Lm10,000.  Ikkorreġuni jekk għandi żball fil-kalkulazzjoni.

THE CHAIRMAN:  Le, hekk hu fil-fatt.

L-INĠ. PHILIP SCHEMBRI:  Fil-fatt kienet ġiet iktar minn €23,000, mingħalija kienet ġiet madwar €29,000.

ONOR. JOE MIZZI:  Jiġifieri aktar minn Lm10,000.  U f’dik il-quotation kien intalab ukoll li jinxtara bowser tal-LPG biex ikun jista’ jinħaraq il-mercaptan?  

IS-SUR FRANCIS DARMANIN:  Le, milli nista’ niftakar jien, assolutament le!  Ma kienx hemm bowser involut fil-mercaptan.

ONOR. JOE MIZZI:  Jiġifieri ma kienx imdaħħal mal-quotation.
IS-SUR FRANCIS DARMANIN:  F’xi waħda mit-tenders, jekk niftakar sew, kien hemm xi bowser, però m’għandu x’jaqsam assolutament xejn mal-mercaptan.  Jista’ jkun li ħriġna xi tender għall-bowser, però m’għandu x’jaqsam xejn mal-mercaptan, jiġifieri se mai kien separat.  

ONOR. TONIO FENECH:  Fil-kas ġiena rħis, bowser €29,000!

ONOR. JOE MIZZI:  Le, jien qed ngħid €29,000 minbarra l-bowser!

THE CHAIRMAN:  Hawn aktar domandi?  Ma jidhirx li hemm aktar mistoqsijiet u għalhekk nirringrazzjak, Sur Darmanin, u nitlob li jissejjaħ is-Sur Ivan Bonello.

Is-Sur Ivan Bonello daħal fil-Kamra.

IS-SUR IVAN BONELLO (Procurement Manager, Enemalta):  Jiena, Ivan Bonello, niddikjara solennement li ngħid is-sewwa, is-sewwa  kollha u xejn ħlief is-sewwa.

THE CHAIRMAN:  Hawn mistoqsijiet?  L-Onor. Joe Mizzi.

ONOR. JOE MIZZI:  Fil-kariga tiegħek tista’ tgħidli jekk biex ma toħroġx tender u jintalbu biss quotations il-valur iridx ikun taħt is-€6,000?

IS-SUR IVAN BONELLO:  Kif inhi l-liġi llum jeżistu, biex ngħid hekk, żewġ paths.  Il-prattika normali hi li jekk il-valur ikun ‘il fuq minn €6,000 tinħareġ tender, però hemm provision f’Legal Notice 296 li permezz tagħha jistgħu jinġabru quotations  sa €120,000.  

ONOR. JOE MIZZI:  Jista’ jsir hekk ukoll f’każ li jkun hemm xi urġenza.  Intom kontu ddeċidejtu, jew ħaddieħor iddeċieda li ma tinħariġx tender imma jintalbu quotations?

IS-SUR IVAN BONELLO:  Jien ili minn Awwissu 2010 procurement manager u dan il-każ ma kelli x’naqsam miegħu xejn.  Jiġifieri ma nistax ngħid min ħa d-deċiżjonijiet.

ONOR. JOE MIZZI:  Bħala l-persuna responsabbli nistgħu nitolbuk tindaga fid-dokumenti li hemm dwar jekk kenitx kwestjoni ta’ urġenza jew le li minħabba fiha ntalbet quotation mhux tender?  X’kienu l-kundizzjonijiet li ngħataw kull wieħed minn dawk it-tlieta?  Żgur li jeżistu records anke jekk saret bi quotation.  Għalhekk jien nixtieq li ssib id-dokumentazzjoni kollha, imbagħad tiġi riferuta hawnhekk biex tgħidilna l-informazzjoni li hemm f’dik id-dokumentazzjoni.  

THE CHAIRMAN:  Onor. Mizzi, ippermettili ħalli nibqgħu fil-kwadru ta’ dak li għandna quddiemna.  Jekk fhimt sew, is-Sur Bonello daħal fil-kariga fl-2010.  Rigward il-quotations li saru jien nistaqsi lill-Bord ta’ Inkjesta jekk jistgħux jgħidulna jekk meta ntalbu quotations għad-disposal tal-mercaptan kenux ġew mgħarrfa b’dan.  S’issa ġie kkonstatat li ntalbu tliet quotations.  Issa l-mistoqsija li qed jagħmel l-Onor. Mizzi  hija jekk tistgħux tikkjarifikaw dan min-naħa tagħkom.

L-INĠ. PHILIP SCHEMBRI:  L-ewwel nett it-termini ta’ riferenza tagħna bħala Bord ta’ Inkjesta kienu japplikaw fuq affarijiet ta’ ħarsien ambjentali u fuq affarijiet ta’ sigurtà tal-persuni mhux fuq affarijiet ta’ finanzi u tenders u kif ġie dispost il-mercaptan vis-à-vis tenders, quotations, etc.  Minkejja dan nista’ ngħid li wieħed mid-dokumenti li tawna l-Enemalta kien file li kien jismu “Disposal of Mercaptan” – u li aħna tajnihom lura u għandna l-konferma li tajnihulhom lura, jiġifieri l-oriġinal qiegħed għand l-Enemalta – li kien fih dokumentazzjoni dwar il-quotations li ntużaw għat-transportation u għad-disposal tal-mercaptan.

THE CHAIRMAN:  Ħalli nagħmluha ċara għax jista’ jagħti l-każ li nkunu verging on the point li nkunu out of order.  Għaliex tajtuhulhom lura dan id-dokument meta kontu qed tagħmlu inkjesta?  

L-INĠ. PHILIP SCHEMBRI:  Għax kien file tal-Enemalta.

THE CHAIRMAN:  Ma ħassejtux li kellkom tagħmlu dan il-file bħala annexe mad-dokumentazzjoni tagħkom?  X’kienet ir-raġuni li ma żammejtux kopja ta’ dan il-file?

L-INĠ. PHILIP SCHEMBRI:  Fil-fatt żammejna kopja tal-file.  

THE CHAIRMAN:  Mela tistgħu dik il-kopja tgħadduha lill-Onor. Sur Mizzi ħalli jkun jista’ jivverifika?

ONOR. TONIO FENECH:  Mr Chairman, jien għandi problema li nimxu b’dan il-mod u hawnhekk qed nenfasizza l-punt.  Aħna hawnhekk qegħdin niddiskutu r-rapport tal-Bord ta’ Inkjesta dwar il-mercaptan.  Dan il-punt diġà għamiltu l-aħħar darba meta ssemmew dawn it-tliet kuntratti.  Jekk dawn it-tenders jew quotations huma relatati eżattament mal-kunċett li ħareġ fir-rapport li kien l-iskop tiegħu li dan il-materjal jiġi dispost, m’għandix problema, però jekk hija dwar proċeduri finanzjarji – s’issa d-domandi kienu biss dwar proċeduri finanzjarji, jekk ħariġx tender jew xort’oħra – diġà għedna li dik hija materja li se mai dan il-Kumitat għandu jirriferi lill-Awditur Ġenerali biex jagħmel l-investigazzjoni tiegħu li l-proċeduri finanzjarji ġew osservati u jekk hemm xi rapport jirrapporta lill-Kamra.   Imma li noqogħdu nżommu l-Kumitat sine die u ngħidu lill-uffiċjali biex jerġgħu jirrapportaw lill-Kumitat xahar ieħor jew ġimgħa oħra, ma naqbilx.  

Aħna ftehemna fuq dawn it-tliet ijiem, jekk hemm affarijiet li joħorġu ‘l hinn minn dan ir-rapport u huma ta’ natura finanzjarja li dan ir-rapport ma daħalx fihom ...  L-allegazzjonijiet kienu fuq li pperikolajna l-ħajja tan-nies, ma mxejniex bil-liġi skont ir-regoli tal-MEPA ...  Wara kollox dan kollu ġie kkonstatat bħala stat ta’ fatt u l-Enemalta qalgħetha f’rasha fuq dan il-fatt bħala rapport għax ir-rapport qalilha lil ma mxietx kif suppost, imma li issa se nużaw l-okkażjoni biex nidħlu fuq procurement, filwaqt li ngħid li m’għandix oġġezzjoni, fil-każ isiru kif normalment isiru proċeduralment l-affarijiet f’dan il-Kumitat, jiġifieri nirriferu l-issue lill-Awditur u hu għandu dritt imur l-Enemalta jitlobha l-files kollha u hi ma tistax tgħidlu le.  Imma li file tal-Enemalta imur għand Onor. Membru biex hu jagħmel investigazzjoni, għalija mhuwiex aċċettabbli.

THE CHAIRMAN:  L-ewwel ħaġa li rrid nagħmel ċar huwa li s-Sur Bonello m’għandux x’jaqsam ma’ events li ġraw qabel.  Il-fatt li kien hemm dokument – u għalhekk staqsejt jekk hux dokument li huwa mqiegħed fuq il-Mejda tal-Kamra mar-rapport tal-Bord ta’ Inkjesta, għax fil-każ huwa dokument pubbliku –  ...  Forsi l-Onor. Mizzi jista’ jara dan id-dokument imbagħad jekk minn hemmhekk jissolleva xi irregolarità finanzjarja, jagħmel ittra lis-Sedja ta’ dan il-Kumitat imbagħad dan il-Kumitat ikun jista’ jiddiskutiha.  

ONOR. TONIO FENECH:  Naħseb qegħdin nagħmlu proċedura perikoluża ħafna.  Il-files tal-Enemalta huma files tal-Enemalta, għandhom informazzjoni li tista’ tkun kummerċjalment sensittiva u jiena ma naqbilx li file, hu x’inhu, jingħata lil Onor. Membru.

ONOR. JOE MIZZI:  Le, mhux jingħata.

ONOR. TONIO FENECH:  Imma dik hija t-talba.

THE CHAIRMAN:  Jien qed nistaqsi jekk dak il-file huwiex parti mid-dokumentazzjoni tal-inkjesta għax jekk ġie mqiegħed fuq il-Mejda tal-Kamra ma tistax tgħidli ....

ONOR. TONIO FENECH:  Le, ma ġiex imqiegħed fuq il-Mejda tal-Kamra.  

L-INĠ. PHILIP SCHEMBRI:  Aħna tlabna files li għandhom x’jaqsmu mal-inkjesta u l-Enemalta bagħtulna dan il-file għax kien jismu “Disposal of Mercaptan”, però kulma fih huma biss affarijiet finanzarji.  Li konna nafu li kien fih biss affarijiet finanzjarji lanqas konna nitolbuh.

THE CHAIRMAN:  Jiġifieri mhux qiegħed attached mad-dokumenti fir-rapport li tqiegħed fuq il-Mejda tal-Kamra.

L-INĠ. PHILIP SCHEMBRI:  Le, mhuwiex.  Issemma biss fil-lista ta’ dokumenti li ġew għandna.  

ONOR. TONIO FENECH: Il-files u d-dokumenti kollha li għandu l-Bord ta’ Inkjesta ma tpoġġewx fuq il-Mejda tal-Kamra, ir-rapport tpoġġa fuq il-Mejda tal-Kamra, jiġifieri dak huwa pubbliku.  Il-files kollha li ngħataw u x-xiehda kollha mhumiex materja pubblika imma huma materja tal-inkjesta li tista’ biss tużahom mod ieħor għajr l-iskop tal-inkjesta skont it-termini ta’ dak li tippermettilek il-liġi.  Nerġa’ ngħid li m’iniex qed ngħid hekk biex nipprekludi li jekk hemm suspett ta’ foul play niddefendih, ma rridx niddefendih u nerġa’  ngħid li għandna nirriferu l-issue u l-concerns li għandu l-Onor. Joe Mizzi fuq din il-materja lill-Awditur li għandu dritt, separatament mill-Bord innifsu, jitlob għal dak il-file, janalizzah u jara jekk imxewx skont il-proċeduri u r-regoli viġenti dakinhar, għax, kif nafu, il-procurement regulations  minn dakinhar inbidlu.  Naħseb li din hija proċedura li dejjem mxejna biha f’dan il-Kumitat u m’għandniex inbiddluha.  

THE CHAIRMAN:  L-Onor. Joe Mizzi.

ONOR. JOE MIZZI:  Fir-rapport hemm imsemmija kumpaniji u persuni li ġew mistoqsija fuq il-quotations li ntalbu u allura jien bi dritt qed nistaqsi għal din l-informazzjoni għax qegħdin imniżżlin fir-rapport.  Hemm indikat li f’waħda minnhom indirettament intalab biex jiġi esportat u għalhekk irrid inkun naf jekk minn dak il-file jirriżultax jekk il-kundizzjonijiet kenux l-istess għal kulħadd jew inkella jekk lil “dan” qalulu biex jesportah, lil “dan” qalulu biex jaħarqu kif irid hu u lill-“ieħor” qalulu mod ieħor.  Qed nitlob għal dan kollu minħabba s-saħħa taċ-ċittadin għax kieku dan ħelsu minnu u ġie esportat b’mod professjonali huwa pożittiv, imma li nħaraq hawn Malta kif ġara huwa negattiv u abbużiv – kif għax diġà intqal – għax dak kien waste.  Allura għandi raġun nagħmel dawn id-domandi għax huma affarijiet li jissemmew fir-rapport.

THE CHAIRMAN:  Mela ħalli nerġgħu nivverbalizzaw il-mistoqsija li għamel l-Onor. Mizzi.  Jekk fhimt sew saru tliet quotations u fit-tlieta li huma kien hemm talba, mhux sempliċement jgħidlek li jrid jeħles mill-waste u jitlob għal quotation, fejn lil xi ħadd talbuh biex jesportah, lil ħaddieħor talbuh biex jinħaraq u lil ħaddieħor talbuh biex isir xi ħaġa oħra.  Dan hu li qed tgħid Onor. Mizzi?

ONOR. JOE MIZZI:  Iva, jien qed ngħid li rrid inkun naf x’talbuhom, jekk talbuhomx kollha għall-istess ħaġa.  Qed ngħid dawn l-affarijiet għax ....

THE CHAIRMAN:  Onor. Mizzi, agħtih ċans jirrispondi.

L-INĠ. PHILIP SCHEMBRI: L-ewwel nett dan il-file partikolari ma jidħolx f’affarijiet ta’ quotations proprja.  Fil-fatt ma teżisti l-ebda formola ta’ quotation li ġiet mimlija, pjuttost kulma hemm huma xi emails.  

ONOR. TONIO FENECH: Sur Schembri, hawnhekk qed issir domanda dwar jekk tistax terġa’ tiċċekkja l-file li inti għedt li għandek kopja tiegħu u tara jekk kienx hemm diverġenzi fit-talba li saret lit-tliet bidders.  M’għandekx għalfejn tagħtih il-file, mur inti u għada rrappurtalna x’sibt.   

THE CHAIRMAN:  Jien għalhekk ivverbalizzajt it-talba ħalli nkunu preċiżi.  Jiġifieri li qed jintalab mhux il-quantum imma jekk il-kontenut tal-quotations kienx ivarja minn waħda għall-oħra u jekk iva fejn kienet il-varjazzjoni.

L-INĠ. PHILIP SCHEMBRI:  Nagħtik risposta għada.

ONOR. TONIO FENECH:  Mhux f’kuntest finanzjarju imma jekk lil “dan” tlabnihx mod u lill-“ieħor” tlabnih mod ieħor.  

ONOR. JOE MIZZI:  Anke l-varjazzjonijiet fil-quotations għax jekk ta’ barra talbek, biex ngħid hekk, €20  u l-ieħor biex jaħarqu Malta talbu €30 allura se tirrifletti fuq is-saħħa. 

ONOR. TONIO FENECH:  Iva, qed naqbel miegħek.

ONOR. JOE MIZZI:  Li ridt nistaqsi lill-Bord ta’ Inkjesta huwa jekk rawx id-dokumentazzjoni li teżisti dwar il-quotations – bilfors li ma’ dawn il-quotations hemm dokumentazzjoni għax huwa obbligat li jkun hemm – u jekk rawha jgħidulna x’kien fiha ħalli aħna naslu għall-konklużjoni.  Dak li rrid jien.  

THE CHAIRMAN:  Hawn aktar domandi għas-Sur Bonello?  Ma jidhirx li hawn għalhekk nirringrazzjak, Sur Bonello.  Il-Kumitat huwa sospiż sakemm jaslu x-xhieda li jmiss.  

Fis-6:08p.m. il-Kumitat ġie sospiż u rriżuma fis-6:34p.m.

THE CHAIRMAN:  Il-Kumitat jista’ jkompli u nitlob li jissejjaħ is-Sur Anthony Bonello.

Is-Sur Anthony Bonello daħal fil-Kamra.

IS-SUR ANTHONY BONELLO (Chief Human Resources and Corporate Services Officer, Enemalta):  Jien, Anthony Bonello niddikjara sollennament li ngħid is-sewwa, is-sewwa kollha u xejn ħlief is-sewwa.

THE CHAIRMAN:  Hawn domandi?  L-Onor. Joe Mizzi.

ONOR. JOE MIZZI:  Sur Bonello, bejn l-2006 u l-2011 x’kienet il-kariga tiegħek?

IS-SUR ANTHONY BONELLO:  Chief Human Resources.

ONOR. JOE MIZZI:  Kellek xi kariga oħra magħha?

IS-SUR ANTHONY BONELLO:  Dakinhar, le imma qabel iva.  Qabel kelli human resources and corporate services, imbagħad fl-2007 neħħewli l-kariga tal-corporate services u bqajt Chief Human Resources.

ONOR. JOE MIZZI:  U x’kienet ir-responsabilità tiegħek?

IS-SUR ANTHONY BONELLO:  Nieħu ħsieb ir-recruitment, it-training, id-dixxiplina u l-industrial relations.  Dak iż-żmien konna għadna ma bdejniex bir-riformi.  

ONOR. JOE MIZZI:  Tista’ tgħidli jekk in-nies kenux imħarrġa biex iħalltu l-mercaptan mal-LPG?

IS-SUR ANTHONY BONELLO:  Jien ma kont naf xejn dwar dan is-suġġett u assolutament ma kontx aware minn dawn l-affarijiet.

ONOR. JOE MIZZI:  Imma mhux int kont responsabbli dak iż-żmien?

IS-SUR ANTHONY BONELLO:  Le, jien dak iż-żmien kont responsabbli mill-human resources mhux mill-corporate services.
ONOR. JOE MIZZI:  Min kien impjegat fl-Enemalta li kellu responsabilità li jista’ iħallat l-LPG mal-mercaptan?

IS-SUR ANTHONY BONELLO:  Onorevoli, jien lanqas biss kont naf b’dan is-suġġett, smajt bih mill-aħbarijiet.  Jiġifieri qed tistaqsini fuq xi ħaġa li ma nafx biha.

THE CHAIRMAN:  Il-mistoqsija hija jekk inti bħala Chief Human Resources tafx jekk fl-Enemalta hemmx human resources, whatever the section, li għandhom il-kompetenzi li jistgħu jħalltu l-LPG mal-mercaptan, jiġifieri jekk hemmx nies imħarrġa li fl-opinjoni tiegħek huma kapaċi jagħmlu dan ix-xogħol.

IS-SUR ANTHONY BONELLO:  Safejn naf jiena, le.

THE CHAIRMAN:  Safejn taf inti, le.

ONOR. JOE MIZZI:  Dak iż-żmien int kont responsabbli wkoll mis-safety?
IS-SUR ANTHONY BONELLO:  Le, dak iż-żmien kien f’idejn il-corporate services.  Il-corporate services kellu r-responsabilità ta’ health and safety, security, registry, estate management eċċ.  Jien kelli dawk l-affarijiet li huma purament training, industrial relations and human resources.

ONOR. JOE MIZZI:  Fil-perjodu kien hemm xi ħadd li ħa training kif iħallat il-mercaptan?

IS-SUR ANTHONY BONELLO:  Safejn ġejt infurmat jien, qatt.

ONOR. JOE MIZZI:  Min huma l-persuni responsabbli minn dak il-qasam?  

IS-SUR ANTHONY BONELLO:  What do you mean?

ONOR. JOE MIZZI:  Min kien il-persuna responsabbli minn dak il-qasam, fejn jidħol il-gas division?

IS-SUR ANTHONY BONELLO:  Bħala chief jew bħala manager?

ONOR. JOE MIZZI:  Bħala manager, bħala l-persuna in charge.

IS-SUR ANTHONY BONELLO:  Dak iż-żmien kien hemm is-Sur Ray Ferris bħala Chief Officer u kien hemm l-Inġinier Mario Magri li kien responsabbli mill-overall tal-operat tal-gas division.  Imbagħad sintendi kien hemm l-impjegati l-oħra.

ONOR. JOE MIZZI:  Mela dak li kien responsabbli as such kien l-Inġinier Magri.  Hux hekk?

IS-SUR ANTHONY BONELLO:  As such iċ-chief kien Ray Ferris, imbagħad l-Inġinier Magri.

ONOR. JOE MIZZI:  Min kien it-tekniku f’dan il-qasam?

IS-SUR ANTHONY BONELLO:  It-tekniku kien l-Inġinier Mario Magri.  

THE CHAIRMAN:  Iktar mistoqsijiet?  L-Onor. Leo Brincat.

ONOR. LEO BRINCAT:  Sur Bonello, jien se jillimita ruħi għal dak li għandu x’jaqsam mal-human resources element, billi, jekk fhimtek sew, f’dak il-perjodu inti kont qiegħed f’dik is-section.  Se nibbaża ruħi biss fuq osservazzjonijiet li għamel il-Bord ta’ Inkjesta li huma relatati, fil-fehma tiegħi, mal-qasam tal-human resources.  Fil-fehma tiegħi hemm erba’ jew ħames osservazzjonijiet prinċipali marbutin ma’ dan is-settur u xtaqt nittrattahom waħda waħda ħalli ngħtik ċans twieġeb fuqhom.

L-ewwel nett meta ħadt over bħala Chief  Human Resources?

IS-SUR ANTHONY BONELLO:  Jiena ġejt impjegat mal-Korporazzjoni Enemalta fil-5 ta’ Ġunju, 2005 bħala Chief Human Resources and Corporate Services.  Dakinhar kelli dawk iż-żewġ karigi.  Imbagħad malli daħal is-Sur Cremona ma kellix aktar il-kariga ta’ corporate services.
ONOR. LEO BRINCAT:  U bqajt bir-responsabilità tal-human resources.

IS-SUR ANTHONY BONELLO:  Hekk hu.

ONOR. LEO BRINCAT:  Waħda mill-osservazzjonijiet li għamel il-Bord ta’ Inkjesta kienet li fejn jidħlu dawk li huma hazardous operations, fil-fehma tagħhom, kien hemm ċertu nuqqas f’dik li hija practical training and tuition.  Fiż-żmien li ilek responsabbli mill-human resources tal-Korporazzjoni, x’passi konkreti ttieħdu fiż-żmien ta’ qabel ma feġġ dan il-każ u anke forsi ftit ġranet wara biex ikun hemm taħriġ iktar professjonali u anke practical training għall-ħaddiema tal-Korporazzjoni għal dak li għandu x’jaqsam ma’ handling ta’ hazardous operations, speċjalment minħabba l-obbligu li għandu llum pajjiżna fejn jidħlu l-waste regulations?

IS-SUR ANTHONY BONELLO:  Illum il-ġurnata għandna l-Inġinier Michael Falzon li huwa r-risk officer –  dak iż-żmien kien iġib it-titlu ta’ Professional Executive Fire and Safety – li huwa l-persuna inkarigata biex jorganizza dawn il-korsijiet kollha li jkun hemm bżonn. 

ONOR. LEO BRINCAT:  Bejn wieħed u ieħor kemm ilu fil-kariga?  M’hemmx għalfejn data eżatta.

IS-SUR ANTHONY BONELLO:  Din il-persuna għadha fil-kariga.

ONOR. LEO BRINCAT:  Imma meta nħatar f’din il-kariga?

IS-SUR ANTHONY BONELLO:   Meta dħalt jien kien diġà f’din il-kariga.

ONOR. LEO BRINCAT:  Mela qed nistabbilixxu l-fatt li din il-persuna kienet fil-kariga diġà u li kienet ilha  għal ċertu ammont ta’ snin.  Min-naħa l-oħra għandna l-osservazzjoni tal-Bord ta’ Inkjesta li l-Enemalta hija lacking f’dak li huwa tuition u practical training standards.  Dan, given li l-hazardous waste huwa issue topiku dejjem, anke kieku ma kienx hemm il-każ tal-mercaptan u anke fid-definizzjoni ta’ hazardous waste kultant ikun hemm interpretazzjonijiet differenti mhux lokalment biss imma anke barra minn Malta, inti bħala l-persuna responsabbli mill-human resources ma tidħolx daqsxejn iktar fil-fond biex tara li min ikun fit-tali kariga jkollu job description iktar iffukata biex jiġi żgurat li l-Korporazzjoni tkun qiegħda f’pożizzjoni aħjar li tilqa’ għal dawn it-tip ta’ sfidi?

IS-SUR ANTHONY BONELLO:  Is-CPD, jiġifieri l-fire section tagħna, li kif għedt jieħu ħsiebu l-Inġinier Falzon, dejjem jagħti struzzjonijiet u taħriġ ongoing lin-nies li huma inkarigati minn din is-sezzjoni dwar kif jimmaniġġaw il-kimika, dwar fire, dwar safety eċċ.  Jien qatt ma nidħol fid-dettall ta’ x’inhu t-tip ta’ training li jkun qed isir għax hu jieħu ħsieb u xi kultant ikun hemm anke training flimkien mal-CPD tal-Gvern.  Nista’ ngħid li dik l-iskwadra dejjem iżżomm ruħha aġġornata għall-inċidenti li jistgħu jinqalgħu u din ir-responsabilità dejjem kienet, sal-ġurnata tal-lum, f’idejn l-Inġinier Falzon.

ONOR. LEO BRINCAT:  Jista’ ikollok ċirkostanzi, fil-fatt jaċċenna għalihom ir-rapport innifsu, fejn anke ipotetikament għandek in-nies li għandhom il-livell ta’ taħriġ adegwat jew mixtieq jew mistenni, jista’ ikollok nies li huma inħarrġin tajjeb, għandhom practical training tajjeb, imma fl-istess ħin mhux neċċessarjament ikollhom awareness adegwat dwar l-obbligi legali li jistgħu jaqgħu fuq il-Korporazzjoni nnifsha.  Given li l-Bord ta’ Inkjesta lmenta li hemm bżonn ta’ titjib sostanzjali fil-management awareness fi ħdan il-Korporazzjoni tal-legal obligations tagħha, f’dawn l-aħħar snin, b’mod prattiku, sar xi ħaġa min-naħa tal-Korporazzjoni biex din il-management awareness tilħaq il-livelli meħtieġa u/jew tiġi enhanced, biex ngħid hekk?

IS-SUR ANTHONY BONELLO:  Iva, aħna rridu naraw li nżommu ċerti standards, li nerġa’ ngħid, jieħu ħsiebhom l-Inġinier Falzon flimkien mal-Head of Safety, is-Sur Simon Fabri.  Dawn it-tnejn jieħdu ħsieb li jaraw li jinżammu l-istandards kollha rikjesti biex il-ħaddiema tagħna jkunu aware u mħarrġa apposta.

ONOR. LEO BRINCAT:  Qed nifhem il-punt tiegħek.  Inti qed tagħtini speċi ta’ job description.  Jien ukoll kont naħdem f’sections tal-human resources f’postijiet privati u nifhem li inti bħala Human Resources Manager żgur li ma tistax tidħol fil-micro details u m’intix se tgħid lill-inġinier x’għandu jagħmel meta inti lanqas tkun inġinier.  Jiġifieri fuq dan il-binarju qed naqblu, imma naħseb li f’xi stadju irid ikun hemm cut off point li fih tiddetermina l-inġinier hux qed jilħaq il-level of proficiency mistenni minnu fil-kuntest tal-Korporazzjoni li jkun qed jaħdem fiha.  Given dawn l-isfidi kbar li l-Enemalta għandha –  nerġa’ ngħid iktar u iktar illum li aħna Stat membru tal-Unjoni Ewropea – b’mod prattiku, kif tiżgura inti on an ongoing basis, li dawn in-nies mhux sempliċement għandhom job description imma qegħdin rising to the occasion kemm f’dak li huwa level of competance, level of performance u anke f’dak li huwa r-remit tagħhom as such?

IS-SUR ANTHONY BONELLO:  Peress li kif qed ngħidu, jien m’iniex persuna teknika, bilfors li rrid noqgħod fuq il-konsulenza li jagħtini l-Inġinier Falzon u hu dejjem jassigurani li n-nies qegħdin jiġu mħarrġa sew u fuq livell tajjeb.  Naturalment jien noqgħod fuq il-parir ta’ bniedem li huwa kompetenti iktar minni f’dik l-area.

ONOR. LEO BRINCAT:  Meta jkun hemm ħolqien ta’ strutturi ġodda fi ħdan il-Korporazzjoni, whatever level, nimmaġina li inti, anke jekk id-deċiżjoni finali ma titteħidx minnek, imma forsi tittieħed mill-bord tad-diretturi jew mic-CEO, naħseb li f’xi stadju tkun involut fil-formulazzjoni tal-proposta.  Korrett jew le?

IS-SUR ANTHONY BONELLO:  Iva, anzi aħna nibdew mill-bidu nett.

ONOR. LEO BRINCAT:  Issa given li wieħed mill-weaknesses li kellha over the years l-Enemalta u li hija higlighted ukoll hawnhekk u għalhekk qed insemmiha, hija l-internal audit function u given li anke Standard and Poor’s, fl-ewwel downgrade li kienu għamlu, issolevaw din bħala shortcoming, kif anke issollevaw il-fatt li m’hemmx quality management system adegwata, given li din impinġjat negattivament fuq l-Enemalta, meta diġà għandha problemi oħrajn, kif tispjega l-fatt li tul is-snin, Korporazzjoni bħall-Enemalta m’għandhiex in place an internal audit function jew system, meta llum, anke kumpanija small and medium sized għandhom internal audit sytems?

IS-SUR ANTHONY BONELLO:  Fil-funzjoni tiegħi ta’ Human Resources Manager bdejt nara l-ħteġijiet li għandha l-Korporazzjoni.  Fil-fatt kienet ħarġet call għal internal auditor però għal xi raġuni li jien ma nafhiex għax ma kontx involut fl-interviewing board​ – hemmhekk kienu nvoluti d-diretturi u s-CEO – ma ntagħżiltx persuna.  Min-naħa tagħna, jiġifieri tal-human resources, ħriġna l-call u fil-fatt issa erġajna se noħorġu internal call oħra.

ONOR. LEO BRINCAT:  Għandek idea meta kienet il-call oriġinali li ma ġie magħżul ħadd minnha ?  Naturalment bejn wieħed u ieħor, m’hemmx għalfejn data eżatta.  

IS-SUR ANTHONY BONELLO:  Naħseb li ilha aktar minn sena, però ma rridx nispara bl-amment, ma rridx nagħmel statement imbagħad ma jkunx hekk.

ONOR. LEO BRINCAT:  Il-punt tiegħi hu li saret sejħa għall-applikazzjonijiet, għal whatever reason it-top brass tal-Enemalta ma għażlu lil ħadd, since then, regardless ta’ din is-sejħa l-ġdida li qed issir jew saret, ma saret l-ebda sejħa oħra.

IS-SUR ANTHONY BONELLO:  Issa ħierġa oħra.

ONOR. LEO BRINCAT:  Il-health and safety jaqa’ taħtek ukoll?

IS-SUR ANTHONY BONELLO:  Issa, reġa’ ġie taħti għax erġajt ġejt corporate services.

ONOR. LEO BRINCAT:  Jiġifieri fiż-żmien li kien għaddej dan il-każ …

IS-SUR ANTHONY BONELLO:  Ma kelli x’naqsam xejn.

ONOR. LEO BRINCAT:  Tul is-snin, u speċjalment illum li qegħdin fl-Unjoni Ewropea u allura għandna iktar obbligi li jkollna bodies regolatorji li ovvjament għall-bidu ma kenux hemm, l-Enemalta jkollha ovvjament kuntatti ma’ ħafna awtoritajiet oħrajn fid-day-to-day operations.  Fiż-żmien tar-rapport, kien hemm xi persuni li ġew designated jew tasked min-naħa tiegħek bħala human resources jew bħala Korporazzjoni, li huma biex ngħid hekk briefed biex jittrattaw direttament b’mod speċjalizzat, mhux sempliċement ikun hemm contact person mal-MEPA meta dak li jkun forsi ma jkunx jaf kif topera l-MEPA, m’iniex qed ngħid li jkunu esperti fil-qasam imma għallinqas għandhom adequate briefing biex jittrattaw …?  Qed nistaqsi dan għax ir-rapport jgħid li ma jidhirx li hemm officials specialising on dealing with the various regulatory authorities.

IS-SUR ANTHONY BONELLO:  Hemm is-Sur Simon Fabri li huwa l-head tal-health and safety, li jitratta mal-Occupational Health and Safety Authority.  Dak kollu li għandu x’jaqsam ma’ saħħa u sigurtà fil-Korporazzjoni, risk assessment u permit to work hemm l-Inġinier Falzon u Simon Fabri.  Fil-fatt wieħed mill-operat li għandha l-iskwadra tal-health and safety, li llum hija magħmula minn sitta minn nies, huwa li jaraw li ikun hemm a risk assessment document, li jkun a hot work permit, jiġifieri meta tkun se tintuża t-torċa…

ONOR. LEO BRINCAT:  Dawn il-karigi ilhom jeżistu?

IS-SUR ANTHONY BONELLO:  Jiena sibthom hemm.

ONOR. LEO BRINCAT:  Grazzi.

THE CHAIRMAN:  Ma jidhirx li hemm iktar mistoqsijiet għalhekk nirringrazzjawk, Sur Bonello  u nitlob li jissejjaħ is-Sur Godfrey Scicluna.

Is-Sur Godfrey Scicluna daħal fil-Kamra.

IS-SUR GODFREY SCICLUNA (Financial Contoller (Petroleum Division), Enemalta):  Jien, Godfrey Scicluna, niddikjara sollennament li ngħid is-sewwa, is-sewwa kollha u xejn ħlief is-sewwa.  Hekk Alla jgħini.

THE CHAIRMAN:  Domandi?  L-Onor. Joe Mizzi.

ONOR. JOE MIZZI:  Bejn l-2006 u l-2010, x’kienet il-kariga tiegħek?

IS-SUR GODFREY SCICLUNA:  Il-kariga tiegħi bħalissa hija ta’ financial controller u fil-perjodu insemmi kont diġà financial controller tal-Petroleum Division.

ONOR. JOE MIZZI:  X’konnessjoni għandek fejn jidħlu tenders tal-petroleum bħall-LPG?

IS-SUR GODFREY SCICLUNA:  L-ewwel pass fil-każ tat-tenders tal-petroleum huwa l-Fuel Procurement Committee.  Jiġifieri huwa aktar dan il-kumitat li jieħu ħsieb milli s-sezzjoni tal-petroleum.  Jien qiegħed ukoll membru fuq il-Fuel Procurement Committee.

ONOR. JOE MIZZI:  Meta saru t-tenders biex jinxtara l-LPG, kemm ta’ qabel l-2007, kemm dik ta’ wara kif ukoll dik ta’ warajha, kien hemm il-kundizzjoni li l-LPG kellu jkun imħallat bil-mercaptan?

IS-SUR GODFREY SCICLUNA:  Jien fil-Fuel Procurement Committee ili mill-2009, jiġifieri f’dak il-perjodu li qed issemmi inti ma kontx f’dan il-kumitat u allura ma nafx inwieġbek.

ONOR. JOE MIZZI:  Fl-2009 ma kontx fih.

IS-SUR GODFREY SCICLUNA:  Id-data eżatta ma niftakarhiex, imma bejn wieħed u ieħor ili tliet snin jew tliet snin u nofs fil-Fuel Procurement Committee.

ONOR. JOE MIZZI:  Dak iż-żmien min kien fil-Fuel Procurement Committee?

IS-SUR GODFREY SCICLUNA:  Ħalli nipprova niftakar mill-memorja…

ONOR. JOE MIZZI:  Kien hemm Alex Tranter?

IS-SUR GODFREY SCICLUNA:  Dak iż-żmien naħseb li kien hemm iċ-Chairman, il-Chief Financial Officer ...  Il-membri ma nafhomx għax ma kontx membru imma naħseb li dawk kienu.  Kien hemm is-Chief Executive Officer, imma…

ONOR. TONIO FENECH:  Mr Chairman, ix-xhud ta’ wara huwa ċ-Chairman ta’ dakinhar u allura nistgħu nistaqsu lilu.

ONOR. JOE MIZZI:  Iva, imma biex inkun ċert.  Meta jkun hemm quotation, l-informazzjoni…

IS-SUR GODFREY SCICLUNA:  Quotation għalxiex?

ONOR. JOE MIZZI:  Quotation għal xi ħaġa bħal, pereżempju biex jiġi distrutt il-mercaptan.  Intom ikollhom x’taqsmu magħha?

IS-SUR GODFREY SCICLUNA:  Biex isir xiex?

ONOR. JOE MIZZI:  Għad-disposal tal-mercaptan.

IS-SUR GODFREY SCICLUNA:  Bħala finance aħna niġu nfumati bil-quotations meta jġibuhom għax dak iż-żmien.  Il-Gas Division kienet taħt ir-responsabilità tal-financial controller tal-Petroleum.  Allura bħala proċedura, normalment niġu nfurmati biex wieħed jara li jkollu l-cash flow neċessarja u jkun jista’ jaħseb għall-ispejjeż.

ONOR. JOE MIZZI:  Meta għedtilna li dħalt f’din il-kariga?  

IS-SUR GODFREY SCICLUNA:  Bħala kariga ili fiha u konna nieħdu ħsieb u wkoll l-accounts ta’ Gasco Interline.

ONOR. JOE MIZZI:  Allura meta kienet intalbet din il-quotation biex jiġi distrutt il-mercaptan, inti kont responsabbli mill-finance u kellek l-informazzjoni kollha.

IS-SUR GODFREY SCICLUNA:  Naturalment l-informazzjoni li tasalli.  Jekk ikun hemm informazzjoni oħra li ma tingħatax ma nistax nikkummenta.  Nista’ ngħid li kien hemm quotation li ġiet mibgħuta lili.

ONOR. JOE MIZZI:  U jekk ma jkunux tawk id-dettalji, ovvjament int kont titlobhom u allura nassumi li kellek id-dettalji kollha.

IS-SUR GODFREY SCICLUNA:  Sintendi.  F’każ ta’ quotation, li jiġi għand il-finanzi huwa l-ammont ta’ flus.  

ONOR. JOE MIZZI:  Imma tkun taf jekk it-talba għall-quotation li saret kenitx l-istess għal kulħadd u lil min saret?

IS-SUR GODFREY SCICLUNA:  Ma nafx ngħidlek għax il-quotation mhux min-naħa tal-finance tinġab imma min-naħa tal-persuna li tkun trid is-servizz.

ONOR. JOE MIZZI:  F’dan il-każ min kienet il-persuna responsabbli?

IS-SUR GODFREY SCICLUNA:  L-Inġinier Mario Magri.

ONOR. JOE MIZZI:  Nirringrazzjak.

THE CHAIRMAN:  Ma jidhirx li hemm aktar mistoqsijiet u għalhekk nirringrazzjawk, Sur Scicluna u nitlob li jissejjaħ is-Sur Antoine Galea.

Is-Sur Antoine S. Galea daħal fil-Kamra.

IS-SUR ANTOINE S. GALEA (Chief Financial Officer, Enemalta):  Jiena, Antoine Galea,  niddikjara solennement li ngħid is-sewwa, is-sewwa kollha u xejn ħlief is-sewwa.  

THE CHAIRMAN:  Domandi?  L-Onor. Mizzi.

ONOR. JOE MIZZI:  Inti kellek x’taqsam ma’ tenders li saru bejn l-2006 u l-2010 għax-xiri tal-LPG?  Kont infurmat bihom?

IS-SUR ANTOINE S. GALEA:  Dwar LPG kont fil-kumitat tax-xiri, jiġifieri kont fit-tender fl-adjudication.  Bħala procurement kien taħt ir-responsabilità tiegħi għal perjodu żgħir wara li dħalt, l-ewwel xahar jew xahrejn għax imbagħad ġie mpjegat commercial officer u allura ma baqgħetx responsabilità tiegħi, jiġifieri kienet parentesi żgħira fejn jien kelli responsabilità temporanja ħafna.

ONOR. JOE MIZZI:  F’liema perjodu?

IS-SUR ANTOINE S. GALEA:  Jien dħalt f’April 2009 u bqajt b’din ir-responsabilità sa Mejju/Ġunju 2009.

ONOR. JOE MIZZI:  Kont f’xi kumitat ieħor?

IS-SUR ANTON S. GALEA:  Imma trid issemmili liema kumitat għax kif tista’ tobsor qiegħed f’ħafna kumitati bħal fil-procurement taż-żejt, fir-risk fuq il-hedging u f’diversi kumitati.

ONOR. JOE MIZZI:  Imma f’dak il-perjodu ma kontx.

IS-SUR ANTOINE S. GALEA:  Fil-kumitat tal-gass kont dejjem imma l-procurement ma kenitx responsabilità tiegħi.  Meta dħalt naħdem mal-Korporazzjoni, peress li kien hemm reshuffle fil-Korporazzjoni ħadt temporanjament ir-responsabilità sakemm tidħol il-persuna li kellha tieħu ħsiebhom.  Jiġifieri bħala responabilitajiet ta’ procurement u risk mal-ewwel dħalt.

THE CHAIRMAN:  Allura f’liema perjodu kont responsabbli għall-procurement?

IS-SUR ANTOINE S. GALEA:  Jien dħalt impjegat fil-Korporazzjoni f’April tal-2009.

ONOR. TONIO FENECH:  Sur Galea, tista’ tispjega ftit x’distinzjoni hemm bejn li tkun responsabbli mill-procurement u li tkun fuq il-kumitat?

IS-SUR ANTOINE S. GALEA:  Fil-procurement tal-gass, bħaż-żejt aħna konna f’kumitat fejn kien hemm ħafna nies ....  Għal dak li jirrigwarda l-procurement, bħala Chief Officer Finance kelli għal perjodu qasir din ir-responsabilità li tfisser li jkollok il-manager procurement taħtek, jirrapportalek u tara x’qed isir eċċ.  Peress li kien perjodu minimu u kont naf mill-bidu, għax qaluli, li dan mhux se jibqa’ taħti, ir-responsabilità kienet temporanja ħafna.

ONOR. JOE MIZZI:  Bħala membru tal-bord tiftakar li kull meta kien hemm it-tender tal-LPG kienx hemm kundizzjoni li l-LPG jiġi mħallat bil-lest bil-mercaptan?

IS-SUR ANTOINE S. GALEA:  Jien biex inkun onest miegħek mill-ewwel niddikjara li l-mercaptan minn fuq il-gazzetti tgħallimt x’inhu, jiġifieri ma niftakarx li kien hemm din it-tip ta’ kundizzjoni.

ONOR. JOE MIZZI:  Ma tiftakarx jekk kienx hemm jew le.

IS-SUR ANTOINE S. GALEA:  Safejn naf jien, però m’iniex ċert, qatt ma smajt bil-kelma “mercaptan”, jiġifieri nkun sorpriż jekk aħna konna daħħalna l-mercaptan fit-tenders.  Irrid ngħid li jien m’iniex bniedem tekniku jiġifieri jista’ jkun li xi ħaġa bħal din taħrabli għax jien ovvjament l-aktar li noqgħod attent huwa fuq affarijiet purament finanzjarji, it-teknikalità tal-prodott mhuwiex l-ispeċjalità tiegħi.  It-terminu “mercaptan” smajtu meta faqqgħet din il-biċċa xogħol.

ONOR. JOE MIZZI:  Mela fuq it-teknika min kien responsabbli li jagħti l-informazzjoni?

IS-SUR ANTOINE S. GALEA:  Dik tiġi mill-Petroleum Division jiġifieri fejn hemm diversi nies li jkollhom iktar teknika.

ONOR. JOE MIZZI:  Għandek idea min kien responsabbli?

IS-SUR ANTOINE S. GALEA:  Jien nitkellem ħafna ma’ Philip Borg, però huwa kien l-iktar fuq iż-żejt.

ONOR. JOE MIZZI:  U fuq il-gass min kien?

IS-SUR ANTOINE S. GALEA:  Fuq il-gass jekk niftakar sew kien hemm Ray Ferris u Mario Magri.

ONOR. JOE MIZZI:  Nirringrazzjak.

THE CHAIRMAN:  Aktar domandi?  L-Onor. Brincat.

ONOR.  LEO BRINCAT:  Sur Galea, se nistaqsik domanda li diġà staqsjetha lil ħaddieħor imma billi inti chief financial officer għandha ċertu bearing għalkemm qed nieħu nota ta’ meta bdejt il-ħatra tiegħek.  Jidher ċar li għal medda ta’ snin l-Enemalta kienet, u aktarx li għadha, mingħajr internal auditor jew internal audit system.  Notwithstanding xi calls for applications li jista’ jkun hemm in the pipeline, sal-ġurnata tal-lum l-Enemalta għandha l-internal audit system in place?

IS-SUR ANTOINE S. GALEA:  Le, internal audit formalizzata mhemmx.

ONOR. LEO BRINCAT:  Jien jirriżultali li kienet saret sejħa xi żmien ilu, ma nafx jekk saritx fiż-żmien li kont inti fil-kariga diġà ta’ chief financial officer jew meta kien hemm ħaddieħor fl-istess kariga tiegħek.  Għandek amment tagħha din is-sejħa li kien hemm għal internal auditor?

IS-SUR ANTOINE S. GALEA:  Fil-perjodu li kont qiegħed fil-ħatra jien ma niftakarx li kien hemm xi sejħa.

ONOR. LEO BRINCAT:  Jiġifieri jien qed neħodha li kien hemm sejħa li for whatever reason ma kenitx ġiet mimlija u fiż-żmien li ilek inti in charge, mill-2009 sal-lum, ma saritx sejħa oħra.  Given l-importanza kbira fuq good governance li għandu jagħti kull Gvern u kull entità tad-daqs tal-Enemalta, u given li jekk m’iniex sejjer żball f’January 2011 downgrade tagħhom – I stand to be corrected – Standard & Poor’s kienu ssollevaw il-fatt li mhemmx an internal audit system in place, inti bħala Chief Financial Officer kif tispjega l-fatt li qegħdin fit-tieni parti tas-sena 2012 u sal-lum notwithstanding any ongoing efforts li jista’ jkun hemm underway, għadna b’din il-kariga tant sensittiva vojta meta kif diġà kelli okkażjoni nirrimarka, kumpaniji ħafna iżgħar b’inqas problemi finanzjarji – anke kieku ma kienx hemm problemi finanzjarji għax hemm dak il-labour force kollu u dak l-investiment kollu – m’għandhomx dan in-nuqqas? Għax kieku tgħid kien hemm an internal auditor in place u kien hemm turnover spiss għax ma kenux isaddu fil-post nifhimha, imma given li ma kienx hemm u qed tgħidli li sal-lum stess għad mhemmx xtaqt forsi l-kummenti tiegħek dwar dan.

IS-SUR ANTOINE S. GALEA:  Ovvjament b’li se ngħid ma jfissirx li ma nemminx li internal auditor għandu l-importanza tiegħu, però rigward Standard & Poor’s, il-concern tagħhom ma kienx eżattament li ma kienx hemm internal audit.  Huma kienu konċernati ħafna li l-Enemalta kienet qed iddum ħafna biex tipproduċi l-final audited accounts u dak kien qed joħloq dubji.  Ovvjament, illum meta informazzjoni ddum sentejn jew tlieta biex toħroġha tiġi outdated mill-ewwel.  U dik kienet il-concern enormi ta’ Standard & Poor’s jiġifieri kienet xi ħaġa li ppreokkupathom.  Ippreokkupahom ukoll il-fatt li dak iż-żmien is-sistemi li kellhom l-Enemalta bħala management systems kienu kemmxejn batuti.  Jiġifieri as such, għalkemm jista’ jkun li fir-rapport ta’ Standard & Poor’s inti  tifhem li l-preokkupazzjoni maġġuri hija l-internal audit għax ovvjament huma jsemmu ċerti concerns, il-concern prinċipali – ovvjament jien ikolli relazzjoni magħhom u malli dħalt ir-relazzjoni kienet ċara li r-reporting tal-Enemalta kien konsiderazzjoni importantissima għal Standard & Poor’s – iktar kienet ibbażata fuq ir-reporting.  Nerġa’ ngħid li dan li qed ngħid ma jfissirx li l-internal audit mhuwiex importanti.  M’iniex qed ngħid li m’għandekx raġun fuq l-internal auditing, però l-concern ta’ Standard & Poor’s kien ċar fuq li l-financial statements għandhom jiġu ppreżentati aktar malajr u fil-fatt ħadna passi biex dak jibda jsir aktar malajr.

ONOR. LEO BRINCAT:  Ħalli nagħmel l-aħħar domanda fuq dan is-suġġett.  Mela apparti l-kunsiderazzjonijiet ta’ Standard & Poor’s, ħalli niffukaw fuq ir-rapport speċifikament.  Is-summary conclusion tar-rapport tal-Bord ta’ Inkjesta jgħid – u se nikkwota testwalment – li:

“EMC may wish to heed the following recommendations ...”,
– u se nsemmi biss dik li tikkonċerna l-area tiegħek – 

“... introducing an internal audit function within EMC, led by a suitably qualified and experienced auditor who is answerable directly to the EMC Chairman and Board of Directors.”.  

Given li dan ir-rapport ġie konkluż quite some time ago u ġie ppreżentat anke lill-Enemalta ma tħossx li din ir-rakkmandazzjoni importanti tal-Bord ta’ Inkjesta, anke kieku ma kienx hemm il-concern iktar ġenerika ta’ Standard & Poor’s, kellha tkun a top priority item għall-Korporazzjoni?

IS-SUR ANTOINE S. GALEA:  Din il-konsiderazzjoni naf li qiegħda tiġi evalwata.  L-internal audit tista’ tieħdu minn diversi angoli ...

ONOR. LEO BRINCAT: Qed ngħid at an institutional level.

IS-SUR ANTOINE S. GALEA:  .... tista’ timpjega persuna u tarma dipartiment u tista’ tqabbad kumpanija tal-awdituri jagħmilhielek, però naf li qed isiru diskussjonijiet minn dak l-aspett.  Ovvjament hija xi ħaġa at board level għax l-internal audit ma niddeċidihiex jien, jiddeċidieha ħaddieħor però naf li kien hemm diskussjonijiet f’dan ir-rigward.

ONOR. JOE MIZZI:  Xtaqt nagħmel domanda liċ-Chairman tal-Bord ta’ Inkjesta.  Ġiet imsemmija l-kwestjoni tax-xiri tal-LPG ta’ qabel l-2007 u anke oħrajn fejn jekk m’iniex sejjer żball ġie indikat li l-mercaptan kien parti mit-tender.  Kien fil-fatt hekk?

L-INĠ. PHILIP SCHEMBRI:  Nikkonferma li fil-kuntratt tal-LPG dwar meta ġie imbagħad il-mercaptan ikkonċentrat jiġifieri l-kuntratt ta’ bejn Ġunju 2007 u Marzu 2008 kien hemm linja waħda – minn kuntratt oħxon – fit-technical specifications li tgħid li għandu jkollu l-mercaptan u ta l-minimum u l-maximum concentration tiegħu li hija bejn 100 u 250 parts per million u ta wkoll t-testing standards għalih.

ONOR. JOE MIZZI:  Tista’ tikkonsulta mad-dokument u tara jekk fil-perjodu ta’ qabel u ta’ wara dan kienx hemm dik l-indikazzjoni wkoll li jrid ikun inkluż il-mercaptan.

IS-SUR ANTOINE S. GALEA:  Ovvjament jekk ikollna talba nista’ niċċekkja.

THE CHAIRMAN:  Tista’ tagħtih id-dati eżatt, Onor. Mizzi?

ONOR. JOE MIZZI:  It-tender ta’ qabel l-2007, dik li saret wara u ta’ wara, jiġifieri tlieta.

IS-SUR ANTOINE S. GALEA:   Jiġifieri inti trid mill-bidu tal-2007 ...

ONOR. JOE MIZZI:  It-tenders kollha li kien hemm mill-2005 sal-2010 jekk kienx fihom din il-kundizzjoni tal-mercaptan.

IS-SUR ANTOINE S. GALEA:  Niċċekkja.

ONOR. JOE MIZZI:  Fil-każ li kien hemm, min kien responsabbli li meta jinxtara l-LPG jara li r-requirements jiġu met?

IS-SUR ANTOINE S. GALEA:  Jiġifieri inti qed tgħid ...

ONOR. JOE MIZZI:  Jekk fit-tender hemm, kif qed jiġi indikat, li parti mill-kundizzjonijiet kienu li jrid ikun imħallat bil-mercaptan u hemm il-maximum u l-minimum, f’dan il-każ min kien responsabbli li jara li għandu jiġi skond kif ħarġet it-tender?

IS-SUR ANTOINE S. GALEA: Għalkemm ikollok il-bniedem tekniku li jkun qed jgħinek fl-evalwazzjoni tiegħek jien naħseb li jkun irresponsabbli min-naħa ta’ kulħadd li jitfa’ r-responsabilità ...  Meta jkun hemm tender, li jagħmel il-bord huwa li jibda jittikkja t-technical specifications, jiġifieri jien ma nistax waqt group committee b’responsabilità nipponta subgħajja lejn xi ħadd.  Issa ovvjament il-proċess tal-LPG insejtu għax għadda ċertu żmien, imma nista’ nitkellem fuq iż-żejt għax iż-żejt jinxtara b’mod aktar frekwenti.  Li nagħmlu f’dan il-każ huwa li jkollna t-technical specifications tat-tender u tas-submission u l-kumitat iqabbilhom biċċa biċċa. Jiġifieri jekk ġara hekk irrid ngħid li tkun ir-responsabilità kollettiva tal-kumitat.

ONOR. TONIO FENECH:  Xtaqt nistaqsi lill-Inġinier Schembri jiċċara punt.  It-tender li ħareġ kien jispeċifika l-mercaptan.  Hija l-prassi normali li gass ta’ dan it-tip jinxtara bil-mercaptan fih?

L-INĠ. PHILIP SCHEMBRI:  Jidher li f’Malta, anke skond kif kienu infurmawna uffiċjali diversi tal-Enemalta, dejjem kienet il-prassi li l-LPG jinxtara bil-mercaptan fih imħallat lest.  Li ġara f’dan il-każ partikolari huwa li allavolja kien hemm il-kuntratt li jispeċifika minimum u maximum, meta ġew għas-si u n-no s-supply company bdiet tibgħat l-LPG waħdu imbagħad mat-tieni kunsinna qaltilhom li qed issib problema biex jitħallat fir-raffinerija jew fuq il-vapuri għax it was a health issue u kien hemm li nġibdu lura anke peress li x-shipping agent qalilhom li kien se jibgħatilhom 10 tankijiet tal-mercaptan biex iħalltuh hawnhekk.  Il-problema tal-Enemalta kienet li l-capacity li kellha l-Qajjenza biex taħżen LPG kienet limitata, tliet ġimgħat biss, u allura allavolja l-kuntratt kien favuriha u setgħet tmur il-qorti u tirbaħha hands down, xorta waħda kienet se tibqa’ bil-problema mas-supplier li se jagħtiha LPG waħdu u m’għandhiex allura LPG imħallat bil-mercaptan kif suppost biex tqassmu lill-konsumaturi.

ONOR. TONIO FENECH:  U qed nifhem li din kienet ħaġa temporanja, jiġifieri sussegwentement reġa’ beda jiġi supplied mill-istess kuntrattur kif suppost.

L-INĠ. PHILIP SCHEMBRI:  Iva, fil-fatt għamilna osservazzjoni fir-rapport tagħna li tgħid li allavolja jidher li meta saru l-ewwel u t-tieni kunsinna taħt dan il-kuntratt imbagħad anke t-tielet kunsinna ta’ LPG waħdu, meta nqala’ l-inċident tal-Qajjenza u kien hemm il-leak minn dak iż-żmien ‘il quddiem reġa’ dejjem, anke waqt dak il-kuntratt, beda jiġi mħallat bil-mercaptan.

ONOR. JOE MIZZI:  Imma hemm korrispondenza li tindika li bagħtuh mingħajr il-mercaptan?

L-INĠ. PHILIP SCHEMBRI:  Iva, għandna anke l-cargo manifest li jrui li ġie l-mercaptan waħdu.

ONOR. JOE MIZZI:  Imma kien hemm korrispondenza li tgħid għalfejn mhux se jibagħtuhulhom bil-mercaptan?

L-INĠ. PHILIP SCHEMBRI:  Iva, hemm korrispondenza li tgħid li se jibagħtulhom LPG waħdu u mercaptan waħdu.

ONOR. JOE MIZZI:  U x’kienet ir-raġuni li ngħatat għalfejn kienu se jagħmlu hekk?

L-INĠ. PHILIP SCHEMBRI: Dik li għedt jien, jiġifieri li qed ikollhom problema biex jitħallat fir-raffinerija u fuq il-vapuri.

ONOR. JOE MIZZI:  Imma allura min hu responsabbli ma rax li għandna problema ikbar biex jitħallat hawn Malta?  Dħaltu fiha intom?  Għandkom provi li tħallat hawn Malta?

L-INĠ. PHILIP SCHEMBRI:  Jidher li kien hemm underestimation tal-problema biex il-mercaptan jitħallat Malta.  Kienet operazzjoni li qatt ma saret qabel, imbagħad meta ġew għas-si u n-no sabu li la kellhom it-technical expertise, la kellhom l-equipment u lanqas in-nies biex jagħmluha.  Imbagħad ippruvaw jinqdew b’kuntrattur, però ma bassrux il-problemi li kienu se jiffaċċjaw b’din il-kimika.

ONOR. JOE MIZZI:  U min kien responsabbli li aċċetta li jiġi mingħajr mercaptan?

L-INĠ. PHILIP SCHEMBRI:  Kif għedt, din ġiet imposta fuqhom iktar minn kollox.

ONOR. JOE MIZZI:  Imma jekk kienet parti mit-tender kif tiġi mposta fuqhom?

ONOR. TONIO FENECH:  U nagħmlu tliet xhur niġġieldu bla gass fil-pajjiż!

ONOR. JOE MIZZI:  Jekk inti għedt li ma kont taf b’xejn kif issa qed tgħid hekk!  

L-INĠ. PHILIP SCHEMBRI:  Fil-fatt uffiċjali tal-Enemalta qalulna li bagħtulhom sempliċement komunikazzjoni li se jibagħtulhom il-mercaptan waħdu u qabdu u bagħtuhulhom.

ONOR. JOE MIZZI:  U huma aċċettaw bla kundizzjoni ta’ xejn.

L-INĠ. PHILIP SCHEMBRI:  Dik hija s-sitwazzjoni.  Fil-fatt hemm dokumentazzjoni li wieħed forsi jkun jista’ jaraha.

ONOR. JOE MIZZI:  Il-kumitat kien jaf b’dan?

IS-SUR ANTOINE S. GALEA:  Din il-problema qatt ma ltqajt magħha waqt li kont fil-kumitat jien però wieħed irid l-ewwel nett jara x’parir tekniku jkollu.  Li semma l-Ministru, fil-verità huwa wkoll importanti għax sfortunatament l-Enemalta m’għandha storage b’mod qawwi tal-ebda tip, jiġifieri jekk inti għandek storage levels baxxi trid tara l-konsiderazzjonijiet kollha ta’ kif iddeċidew.  Jien m’iniex komdu nikkundanna jew niġġustifika deċiżjoni li ħa xi ħadd f’dan il-każ, però mill-esperjenza tiegħi f’dan ix-xogħol naf li mhuwiex daqshekk faċli li tgħid iva u mhuwiex daqshekk faċli li tgħid le.  Jiġifieri ż-żewġ deċiżjonijiet għandhom ir-responsabilitajiet u l-konsegwenzi tagħhom li wieħed irid jevalwa b’ċerta reqqa.

ONOR. JOE MIZZI:  Jien li qed nitlob huwa li jkollna b’mod dokumentat kif saret id-deċiżjoni.  Tista’ tindikalna u ġġibilna b’mod dokumentat kif ittieħdet id-deċiżjoni li naċċettawh?  Dak huwa li rrid inkun naf għax dik hija sitwazzjoni li teffettwa direttament lis-saħħa taċ-ċittadin u hija kwestjoni tal-qofol ta’ kollox għax kieku ma ġiex ma kienx ikollna din il-problema.  Jiġifieri jien qed nitlob sabiex inti, fil-kariga tiegħek, iġġibilna dokumentazzjoni hawnhekk fejn tgħidilna eżatt x’ġara u ma ġarax, għaliex ma tteħdux passi meta kienet marbuta mat-tender, min iddeċieda, x’iddeċieda u għaliex iddeċieda kif iddeċieda u fir-realtà jekk tħallatx veru hawn Malta jew le u b’liema sistema tħallat meta fir-raffinerija ma kienx possibbli li jsir dan.

THE CHAIRMAN:  Sur Galea, għandek mistoqsijiet varji x’tikkjarifika.  Nispera li ħadt rendikont tagħhom. 

IS-SUR ANTOINE S. GALEA: Nispera li niftakar għax ma ppretendejtx li se titolbuni nagħmel dawn l-affarijiet.  Naħseb li jekk ikolli bżonn ta’ kjarifika inkun nista’ nitlob l-assistenza.

L-ISKRIVANA TAL-KUMITAT:  Is-soundfile tal-laqgħat jkun jistab fuq il-website tal-Parlament malli tispiċċa l-laqgħa u malli għada jkun lest it-transcript, nibagħtulek.

THE CHAIRMAN:  Li qed jintalab huwa li jiġi vverifikat jekk it-tender kenitx oriġinarjament għall-LPG imħallat diġà bil-mercaptan.

IS-SUR ANTOINE S. GALEA:  Dawk li kien hemm mill-2005 sal-2010.

THE CHAIRMAN:  Effettivament jekk kienx hemm xi kunsinna fejn is-supplier qal li kien qed isibha diffiċli biex iħalltu u allura kien se jibgħat l-LPG għalih u l-mercaptan għalih u min kien li, biex ngħid hekk, aċċetta dan it-tibdil fit-tender.

IS-SUR ANTOINE S. GALEA:  Issa f’dak il-każ, biex inkun għedt kollox, jekk tkun saret f’kumitat, il-kumitat ikun responsabbli, jiġifieri diffiċli nagħtik isem u kunjom.

THE CHAIRMAN:  Tista’ tgħidilna li kienu l-membri tal-kumitat li aċċettaw u tgħidilna wkoll jekk kienx hemm ġustifikazzjoni għalfejn aċċettaw dik il-varjazzjoni mit-tender. Tista’ tibgħat din l-informazzjoni u kjarifiki għada in writing imbagħad jekk ikollna bżonn nerġgħu nibagħtu għalik.  

Ma jidhirx li hawn aktar domandi, għalhekk nirringrazzjak, Sur Galea, u nitlob li jissejjaħ l-Inġinier Alex Tranter.

L-Inġinier Alex Tranter daħal fil-Kamra.

L-INĠ. ALEX TRANTER (Former Non Executive Chairman, Enemalta):  Jiena, Alex Tranter, niddikjara solennement li ngħid is-sewwa, is-sewwa kollha u xejn ħlief is-sewwa.  

THE CHAIRMAN:  Domandi?  L-Onor. Joe Mizzi.  

ONOR. JOE MIZZI:  Sur Tranter, minbarra li kont Chairman tal-Enemalta, bejn l-2006 u l-2011, kont f’xi kumitat tal-procurement?

L-INĠ. ALEX TRANTER:  Sakemm kont chairman, iva, però fl-2011 ma kontx chairman jien.  

ONOR. JOE MIZZI:  Meta kont fil-kumitat bħala xiex kienet il-kariga tiegħek?  Chairman tal-istess kumitat?  

L-INĠ. ALEX TRANTER:  Iva.  

ONOR. JOE MIZZI:  Bħala tenders għal xiri tal-LPG, min kien jagħti l-parir tekniku biex tifformulaw it-tender?  

L-INĠ. ALEX TRANTER:  In-nies inkarigati mill-Enemalta li kienu jieħdu ħsieb il-gas division.  

ONOR. JOE MIZZI:  Min kienu?  

L-INĠ. ALEX TRANTER:  Jekk m’iniex sejjer żball kien hemm Mario Magri u fuq il-finanzi kien hemm Antoine Galea.  

ONOR. JOE MIZZI:  Meta tiġi kunsinna, min kien jevalwa biex jara li l-affarijiet huma skont it-tender?  

L-INĠ. ALEX TRANTER:  Ma nistax ngħidlek għax ma nkunx naf imma nassumi li n-nies tal-Enemalta.  Dak id-dettall ma nkunx nafu eżatt imma probabbilment jew iċ-Chief Executive Officer jew il-head of gas division.  

ONOR. JOE MIZZI:    Jiġifieri wara li toħroġ it-tender il-kumitat ma jkun involut f’xejn aktar?

L-INĠ. ALEX TRANTER:  Il-kumitat kien dwar procurement, jiġifieri xogħlu kien li jixtri.  

ONOR. JOE MIZZI:  Imbagħad wara, min kien responsabbli?  Min kien responsabbli mis-sezzjoni tal-gass?  

L-INĠ. ALEX TRANTER:  Naħseb li dik il-mistoqsija aħjar tagħmilha lil min kien Chief Executive Officer dak iż-żmien li jkun jista’ jgħidlek min-naħa eżekuttiva min kienu n-nies responsabbli li kienu jagħmlu dan ix-xogħol.  

ONOR. JOE MIZZI:  Tiftakar jekk fit-tenders bejn l-2006 u l-2010 kienx hemm xi kwestjoni partikolari għax ma setax jiġi l-LPG bil-mercaptan?  X’kienet ir-raġuni?  

L-INĠ. ALEX TRANTER:  Le, ma nistax niftakar.  

ONOR. JOE MIZZI:  Nirringrazzjak.  

THE CHAIRMAN:  L-Onor. Leo Brincat.  

ONOR. LEO BRINCAT:  Mr Tranter, meta ntemmet il-kariga tiegħek?  

L-INĠ. ALEX TRANTER:  Jekk m’iniex sejjer żball April jew Mejju 2010.  

ONOR. LEO BRINCAT:  Jien se nillimita ruħi għal dak li qal il-Bord ta’ Inkjesta fir-rapport.  Il-Bord ilmenta fuq diversi aspetti, imma l-ewwel mistoqsija li xtaqt nistaqsik hija jekk il-kariga tiegħek fil-Korporazzjoni kenitx waħda eżekuttiva.  

L-INĠ. ALEX TRANTER:  Le, kif għedt fil-bidu meta ntroduċejt ruħi, jiena kont non-executive chairman.  

ONOR. LEO BRINCAT:  Il-każ tal-mercaptan, meta u kif sirt taf bih?  

L-INĠ. ALEX TRANTER:  Sirt naf bih mill-gazzetti.  

ONOR. LEO BRINCAT:  Jiġifieri ma kien hemm ħadd miċ-chain of command that alerted you fuq din l-issue?  

L-INĠ. ALEX TRANTER:  Sakemm kont chairman jien, le.  

ONOR. LEO BRINCAT:  Jekk m’iniex sejjer żball, ikkoreġini jekk jiena żbaljat, il-każ tal-mercaptan kien dak il-każ li fih kien hemm – u m’iniex qed ngħid li bilfors kienet ta’ ħsara għas-saħħa tal-bniedem – irwejjaħ li nxtammew ma’ ħafna postijiet minn madwar Malta.  Inti u l-bord tad-diretturi qatt ma ħassejtu l-ħtieġa, mhux neċessarjament li ssir inkjesta formali, imma li tinvestigaw għallinqas biex tidentifikaw x’seta’ wassal għal din il-firxa wiesgħa?  Għax kieku tgħid li kienet xi ħaġa li qed tinxtamm f’raħal A jew B it might be difficult to locate, imma meta kienet so widespread li ħafna nies bdew ixommuha minn diversi naħat tal-gżejjer Maltin, intom bħala Enemalta, regardless tal-fatt li ħadd ma alertjak fuq din il-biċċa xogħol, qatt ma ħassejtu l-ħtieġa li tkunu proattivi fuq din l-issue biex taraw x’seta’ wassal għaliha?  

L-INĠ. ALEX TRANTER:  Meta kien il-każ eżattament?  Il-ġurnata meta kienet?  

ONOR. LEO BRINCAT:  Naħseb li l-Enemalta tista’ tistabbilixxi d-dati iktar minni.  Dan joħroġ mir-rapport u tistgħu tispeċifikaw d-dati intom.  

L-INĠ. PHILIP SCHEMBRI:  Kien it-3 u l-4 ta’ Settembru 2009 meta sar il-leak fil-limiti tal-Imġarr u l-Enemalta kienet ħarġet press release dwar dan.  

ONOR. LEO BRINCAT:  Qed ngħid hekk għax dan kien każ li jiena as a layman – jien m’iniex ix-shadow minister fuq l-Enemalta – kien laqatni u nimmaġina li kif laqat lili as a layman u anke bħala Membru Parlamentari, il-bord tad-diretturi – u ma jien qed nipponta subgħajja lejn ħadd – naħseb li xi f’ħaġa ta’ firxa nazzjonali kellu jieħu l-briga li jipprova jinvestiga x’kien il-każ, kienx mercaptan jew xi ħaġa oħra, anke biex jistabbilixxi jekk kienx a health hazard jew le, kienx a hazardous waste jew inkella kienx ġej minn fatturi oħrajn li jistgħu jimpinġu b’xi mod fuq l-air quality.  

L-INĠ. ALEX TRANTER:  Ma nistax niftakar eżatt id-detall dak iż-żmien ta’ x’inqala’ jew ma nqalax.  Forsi wieħed jista’ jmur lura għall-minuti tal-bord tad-diretturi tal-laqgħat li kellna madwar dak il-perjodu ħalli jara jekk dan il-każ qattx tela’ quddiem il-bord jew qattx ġie rapportat lill-bord u jekk il-bord ħax azzjoni.  Ma nistax niftakar eżatt jekk ġiex irrapportat jew jekk il-bord kienx ħa azzjoni dak iż-żmien.  

ONOR. LEO BRINCAT:  Fil-kariga tiegħek fl-Enemalta, inti qatt ħadt xi passi konkreti bħala chairman biex ikun hemm xi mekkaniżmu, xi clear guidance fir-rigward ta’ issues mhux bilfors bħal din tal-mercaptan jew mhux bilfors tal-mercaptan innifsu imma bħalu u oħrajn li m’għandhom x’jaqsmu xejn miegħu imma li jkunu ta’ ċerta urġenza u importanza li l-loġika tgħid li għandhom jaslu għall-attenzjoni tal-bord tad-diretturi?  

L-INĠ. ALEX TRANTER:  Nerġa’ ntenni li l-kariga tiegħi kienet ta’ non-executive chairman jiġifieri kien hemm struttura eżekuttiva li kienet tieħu ħsieb l-operat tal-Enemalta, l-ogħla uffiċjal dak iż-żmien kien iċ-Chief Executive Officer.  Dak li kien jiġi rapportat lill-bord u kien jiġi diskuss fil-bord kien jinfluwenzah ħafna iċ-Chief Executive Officer biex jirrikkmanda l-affarijiet li għandhom jiġu diskussi f’dak il-livell.  Ma kenitx sitwazzjoni fejn jiena kont f’pożizzjoni eżekuttiva fejn nindaħal fl-operat eżekuttiv.

ONOR. LEO BRINCAT:  Point made.  Inti bħala non-executive chairman kont tattendi l-laqgħat tal-board of directors.  

L-INĠ. ALEX TRANTER:  Eżatt u għalhekk irriferejtek għall-Minuti.  

ONOR. LEO BRINCAT:  Ħalli ngħidlek għaliex qed nagħmel din id-domanda.  Forsi tista’ tgħidli li issa m’għandekx x’taqsam maċ-chairman tal-lum u jkollok raġun għax m’intix iċ-chairman preżenti, imma mir-rapport joħroġ ċar – u din tenniha ċ-chairman tal-lum li, to be fair, huwa executive mhux non-executive – li hemm bżonn …  Tista’ tgħidli li inti kont spiċċajt u ma stajtx tintrabat ma’ dak li ddeċieda chairman ta’ warajk imma jien jidhirli li l-osservazzjoni li għamel iċ-chairman tal-lum hija osservazzjoni loġika aktar milli marbuta mal-kariga li kellek inti jew li seta’ kellu ħaddieħor.  Dan qed jgħid – u għamilha abbażi ta’ dak li qal il-Bord ta’ Inkjesta fir-rapport – li l-Enemalta għandha bżonn mekkaniżmu jew guidelines u li:

“matters of urgency and importance need to be escalated  to the executive chairman…”,

–  u nirrikonoxxi l-fatt li inti ma kontx executive chairman – 

“… and also to the board of directors.”.

Jiġifieri intom fil-bord tad-diretturi, mill-memorja tiegħek, qatt ma tiftakar li kellkom xi issue bħal din fejn dehrilkom li kellkom titrattawha, regardless of the fact that you were a non-executive chairman?  

L-INĠ. ALEX TRANTER:  Naħseb aħjar nerġa’ nirriferik għall-Minuti ta’ dak iż-żmien għax hemmhekk ikollok id-dettall eżatt ta’ jekk qattx ġie diskuss fil-livell tal-bord u jekk qattx il-bord ta’ dak iż-żmien ħa azzjoni.  

ONOR. LEO BRINCAT:  Mr Chairman, peress li għandna laqgħat sussegwenti dwar dan is-suġġett, ma nafx jekk inkunx in order li ninkarigaw lil xi ħadd mill-Enemalta sabiex sal-laqgħa li jmiss jaġġornana dwar dan.  

ONOR. TONIO FENECH:  Qabel ma nitolbu li naraw il-Minuti, għaliex ma nistaqsux liċ-Chairman tal-Bord ta’ Inkjesta jekk rax il-Minuti biex jara jekk il-board of directors kienx infurmat jew le?   

L-INĠ. PHILIP SCHEMBRI:  Aħna li konna għamilna kien li tlabna lill-acting chairman taż-żmien meta konna qed nagħmlu r-rapport għal darba darbtejn biex jiċċekkja l-Minuti tal-bord tad-diretturi biex jara kienx hemm riferenza għall-mercaptan jew għall-avvenimenti li ġraw għax wara ħareġ li kienu relatati mad-disposal tal-mercaptan.  Ir-risposta kienet li ma kien hemm xejn fil-Minuti tal-bord ta’ diretturi.  

THE CHAIRMAN:  Jiġifieri qed tikkonferma li fil-bord tad-diretturi ta’ dak iż-żmien meta ġara dan l-inċident …

L-INĠ. PHILIP SCHEMBRI:  Skont kif infurmana l-acting chairman ta’ dak iż-żmien – aħna l-Minuti ma rajnihomx però dan ma kellu l-ebda inċentiv li jgħid ħaġa b’oħra – ma kien hemm xejn dwar il-mercaptan jew avvenimenti marbutin mal-mercaptan meta ġie disposed.  

ONOR. JOE MIZZI:  Jekk ma kien hemm xejn fil-Minuti, ġew mistoqsijja jekk fir-realtà ddiskutewx jew jekk din il-materja qamitx fil-kumitat?  

L-INĠ. PHILIP SCHEMBRI:  Aħna tlabnihom il-Minuti.  

ONOR. JOE MIZZI:  Le, mhux il-Minuti.  Il-Minuti erħilhom għax għalkemm dawn suppost li jirriflettu dak li jkun intqal waqt il-laqgħat, ħafna drabi ma jkunux jirriflettu dan.

L-INĠ. ALEX TRANTER:  Onorevoli, ippermettili nikkoreġik.  Sa meta kont chairman jien, il-Minuti dejjem irriflettew dak li ġie diskuss għax jien kont narahom u kont napprovahom f’kull meeting.  Kull membru tal-bord li kien ikun preżenti għal-laqgħa kien ikollu ċ-ċans li jagħmel korrezzjoni għall-Minuti u kienu fil-fatt isiru  korrezzjonijiet għall-Minuti, però dak li ġie rapportat dejjem kien rifless f’dak li ġie diskuss.  

ONOR. JOE MIZZI:  Jiġifieri inti qed tgħid li qatt ma ġiet diskussa din l-issue?  

L-INĠ. SUR ALEX TRANTER:  Bl-amment ma niftakarx għalhekk irriferejt lill-Onor. Brincat għall-Minuti.

ONOR. JOE MIZZI:  Jiġifieri qatt ma ssemmiet u qatt ma ġiet diskussa.

L-INĠ. ALEX TRANTER:  Iva, qatt ma ssemmiet u qatt ma ġiet diskussa fil-livell tal-bord.  

L-INĠ. PHILIP SCHEMBRI:  Dejjem qed nitkellmu fuq disposal.  Jista’ jkun li ġie diskuss fil-livell tal-bord meta kien hemm l-ewwel leak tal-Qajjenza fl-2007.  

ONOR. JOE MIZZI:  Jiġifieri qatt ma ġie diskuss dan.  

L-INĠ. ALEX TRANTER:  Nerġa’ nirriferik għall-Minuti għax jien ma nistax niftakar x’ġie diskuss fl-2007!  

ONOR. LEO BRINCAT:  Xtaqt nagħmel domanda oħra li hija regardless tal-kariga jekk kenitx non-executive jew le.  Fiż-żmien li servejt bħala chairman tal-Korporazzjoni flimkien mas-CEO li kien hemm, qatt imbuttajt ‘il quddiem il-ħtieġa li tiġi indirizzata – u li kienet long overdue – il-kwestjoni li jkun hemm an internal audit mechanism in place at an institutional level; napprezza li internal audit jista’ jsir farmed out u b’diversi metodi.  

L-INĠ. ALEX TRANTER:  Ir-risposta hija iva.  

ONOR. LEO BRINCAT:  Fil-prattika tista’ tagħtina ftit idea?  

L-INĠ. ALEX TRANTER:  Sa meta kont chairman jiena ħarġu calls għall-internal auditor anke fuq il-gazzetti, jiġifieri kienet advertised pubblikament u ma sibniex il-kandidat addattat biex jimla…  Applikaw ftit nies u dawn ma kellhomx il-kredenzjali meħtieġa.  

ONOR. LEO BRINCAT:  Inti kont fis-selection board?

L-INĠ. ALEX TRANTER:  Iva.  

ONOR. LEO BRINCAT:  Wara li intom wasaltu għall-ġudizzju tagħkom – li m’iniex se nidħol fil-mertu tiegħu – u ma sibtu lil ħadd idoneu għal din il-kariga, ma ħassejtux il-ħtieġa li, mhux b’seħħ immedjat imma fi żmien kemm jista’ jkun qasir, jerġa’ jiġi mniedi dan il-proċess ħalli din il-lakuna timtela kemm jista’ jkun malajr?  

L-INĠ. ALEX TRANTER:  Iva.  

ONOR. LEO BRINCAT:  Iva xi tfisser?  

L-INĠ. ALEX TRANTER:  Iva, ippruvajna imma ma kienx kompletament …

ONOR. LEO BRINCAT:  Skużani, ħalli nkunu ċari fuq din, għax dan huwa punt importanti li jolqot ukoll l-image ta’ good governance tal-Korporazzjoni.  Mela, at a point in time, l-Enemalta – ikkoreġini jekk qed nikkwotak ħażin – ħarġet sejħa għal internal auditor ħalli jkun hemm an institutionalised mechanism, applikaw “X” number of people, ġew interviewed mis-selection board u intom, for whatever reason, dehrilkom li ħadd ma kien idoneu għall-kariga.  Il-punt tiegħi huwa, jekk wara li intom kellkom dan l-eżerċizzju which drew a blank, wara ċerti ġranet, ġimgħat jew xhur, nidejtux mill-bidu proċess ġdid biex terġgħu tagħmlu a fresh call for applications kif jagħmlu kumpaniji meta normalment ma jsibux the right persons, ħalli dan il-vojt jimtela u jekk għamiltu hekk, kemm ħallejtu żmien jgħaddi bejn l-actual call li ma tatx il-frott u subsequent calls.
L-INĠ. ALEX TRANTER:  Grazzi tad-domanda.  Ma nistax nidħol fid-dettall imma nista’ ngħidlek minn dak li niftakar.  Jekk m’iniex sejjer żball għamilna żewġ proċessi,  fl-ewwel wieħed li ma sibna lil ħadd ...

ONOR. LEO BRINCAT:  Kienu public?  

L-INĠ. ALEX TRANTER:  Jekk m’iniex sejjer żball kienu ħarġu kemm internament mal-gvern kif ukoll pubblikament.  Fiż-żewġ proċessi li għamilna ma sibniex kandidat addattat.  Apparti minn hekk ma kenitx l-Enemalta biss li kienet tagħżel imma naturalment konna nikkonsultaw mal-Ministru li kien responsabbli mill-Korporazzjoni dak iż-żmien fuq il-kariga u fuq il-bżonn ta’ din il-kariga.  Jiġifieri l-Ministru kien ikun dejjem aġġornat bl-iżviluppi li kienu għaddejjin, imbagħad wasal żmien li ntemmet il-kariga tiegħi.  

ONOR. LEO BRINCAT:  Mr Chairman, ma nafx jekk inkunx in order jekk nitlob li sal-laqgħa ta’ għada – naħseb li din l-informazzjoni faċilment tinkiseb mill-Enemalta – peress li jekk fhimt sew is-Sur Tranter qed jgħidilna li kien hemm iktar minn sejħa waħda, niġu pprovduti bid-dati ta’ meta fetħu u ngħalqu ż-żewġ sejħiet jew kemm kien hemm sejħiet f’dawn l-aħħar snin għall-mili ta’ din il-kariga.  

THE CHAIRMAN:  Għal-liema perjodu?  

ONOR. LEO BRINCAT:  Għall-perjodu marbut mal-eżerċizju li għandna quddiemna.  Naħseb li din kienet lakuna, bla ebda riflessjoni fuq is-Sur Tranter, li kienet teżisti qabel ma nħatar hu, baqgħet problema waqt li kien fil-kariga hu għax il-post ma mteliex, m’iniex qed ngħid ma mteliex kapriċċjożament, u sal-lum għadu ma mteliex fiż-żmien li m’għadux responsabbli s-Sur Tranter.  Xtaqt li biex ikollna the big picture –  speċjalment billi ir-rapport tal-Bord ta’ Inkjesta qed jagħmel rakkmandazzjonijiet anke għall-ġejjieni tal-Enemalta biex ikun hemm good governance – nistabbilixxi, għax onestament ma nafx – jiġifieri m’iniex qed ngħidha biex immur xi fishing expedition – kemm-il sejħa kien hemm formalment min-naħa tal-Enemalta u meta saru dawn is-sejħiet.  Meta ġew intervistati n-nies huwa dettall kważi irrilevanti.  

THE CHAIRMAN:  Jiġifieri li qed jiġi mistoqsi bażikament huwa kemm-il sejħa kien hemm għal internal auditor bejn l-2007 u llum.  

ONOR. LEO BRINCAT:  Mingħajr ma nidħol f’dettalji fuq dak li ntqal minn xhieda  preċedenti nixtieq ngħid li għadni m’iniex ċar – u m’iniex niddubita l-kelma tas-Sur Tranter – dwar kemm fil-fatt kien hemm sejħiet formali – m’iniex qed nippretendi li jagħtini d-dati hu – u ta’ meta saru dawn is-sejħiet speċifiċi.  Almenu ngħidu li sejħa “A” saret fl-1 ta’ Settembru tat-“tali” sena u sejħa “B” saret fl-1 ta’ Awwissu tas-sena ta’ wara.  

THE CHAIRMAN:  Naħseb l-aħjar ikun li għada s-Segretarja titlob lill-Human Resoruces Manager tal-Enemalta sabiex jagħtina dawn id-dettalji.  

Ma jidhirx li hemm iktar mistoqsijiet għalhekk nirringrazzjak, Sur Tranter.  

Illum eżawrejna x-xhieda kollha li ġew imsejħa.  Għada għandna lista ta’ xhieda oħra, però jidher li hemm qbil li s-Sur Pierre Carabott, li kien wieħed mix-xhieda proposti,  m’għandux għalfejn jiġi mgħajjat.  Qed jiġi suġġerit li għada s-seduta tibda fil-3:00 p.m. minflok fl-4:00p.m. peress li l-Membri tal-Gvern se jkunu impenjati f’xogħol ieħor.  Nippruvaw li bejn it-3:00 p.m. u l-5:00 p.m. jew il-5:30 p.m. inkunu ħlisna.  

ONOR. JOE MIZZI:  Fit-3:00 p.m. ma nistax għax peress li konna diġà ftehemna li se niltaqgħu fl-4:00 p.m. ilħaqt għamilt ċerti commitments.  

THE CHAIRMAN:  Inkella għada ma nkunux nistgħu neħilsuhom kollha.  

ONOR. JOE MIZZI:  Imma jiena ilħaqt għamilt commitments oħra. 

THE CHAIRMAN:  Mela fil-każ ikollna niltaqgħu fl-4:00 p.m.  Nistgħu nagħmlu reviżjoni tal-lista u ngħidu lil min eżattament għandna bżonn?  Irridu nifhmu li l-Membri tal-Gvern fil-5:30 p.m. iridu jitilqu għax għandhom impenji oħra.  Fil-każ ikollna nagħmlu seduta oħra.  

ONOR. JOE MIZZI:  Jien, hemm ftit mix-xhieda li kulma għandi bżonn nagħmlilhom huma xi żewġ domandi, jiġifieri kwestjoni ta’ ftit minuti.    

THE CHAIRMAN:  Mela nibqgħu li l-Kumitat jiltaqa’ fl-4:00 p.m. u naraw kemm inkunu eżawrejna.

Fis-7:50p.m. il-Kumitat aġġorna.  

